
Авторлық құқықты сақтауды сұраймыз және пьесаны пайдалану мәселелерінің барлығы (соның ішінде спектакль қоюға рұқсат алу) драматургпен келісуді қажет етеді. Автормен байланыс ақпараты фестиваль ұйымдастырушыларынан ала аласыз.

Дамир Амантай
damiramantay@yandex.kz 

“Бүгін премьера”
(детектив элементтері бар драма)

Кейіпкерлер: 
Еркебұлан — 30 жаста, даму бөлімінің басшысы.
Әлия — 24 жаста, даму бөлімінің қызметкері.
Хадиша — 23 жаста, мобилограф.
Ахмет ағай — 63 жаста, театрға жұмысқа кірген дворник.
Сәкен — 23 жаста, театр актері. 
Алихан Омарұлы — 50 жаста, театр директоры. 
Қорқыт Мұхтарұлы — 40 жаста, режиссер. 
Мағжан Байтасұлы — 35 жаста, суретші. 
Еламан — 28 жаста, сахна машинисті. 
Роза апа — 70 жаста, театрдың ардагер актрисасы. 
Алдияр — 25-30 жас аралығы, театр актері.
Мақпал — 25-30 жас аралығы, театр актрисасы.
Мұрат — 39 жаста, директорың жүргізушісі.


Бірінші сахна

Жас көрермен театры. Даму бөлімінің кабинеті. Сағат таңғы жеті. Хадиша креслода ұйықтап жатады. Кенет есіктен біреу тоқылдатады. Хадиша әрең оянып, өзін мәжбүрлеп  барып есікті ашады. 

ХАДИША: Сәлем. (креслоға қайта барып отырады)

ӘЛИЯ: Привет! Ей, қасқа? Күзеттен кілтті таппай есім шыға жаздады ғой жаңа! Үйің жоқ па сен қыздың?

 ХАДИША: Ой, самолет қой төрт сағатқа кешігіп ұшқан! 

ӘЛИЯ: Койш?!

ХАДИША: Иә! Отырдым әуежайда телефон шұқылап! Самолетке мінеміз дегенше өлердей шаршадым! Ол бәлең де сағат бесте әрең қонды ғой. Сосын паспорт контроль, багаж алу дегендер бар, шығам дегенше алтыдан асты.  

ӘЛИЯ: Ешкім күтіп алмады ма? 

ХАДИША: Жоға. Көкем командировкада, ешкім жоқ әкете алатын. Жалғыз өзім. Үйге барып, сосын жұмысқа қайтадан шығып жүрем бе деп бірден осында келе салдым.  

Кенет есіктен Ахмет кіреді. 

АХМЕТ: Сәлеметсіздер ме! 

ӘЛИЯ МЕН ХАДИША: Сәлеметсіз бе! 

АХМЕТ: Менің есімім Ахмет болады. Жұмысқа жаңадан кірдім дворник ретінде. 

ӘЛИЯ: Қуаныштымыз, Ахмет аға. Менің атым Әлия, осы даму бөлімінің қызметкерімін. Ал мынау Хадиша, театрымыздың мобилографы. 

ХАДИША: Ұжымға қош келдіңіз! 

АХМЕТ: Рақмет! Даму бөлімі ме? Сонда бұл бөлім немен айналысады?

ӘЛИЯ: Ой, түрлі нәрселермен айналысамыз, Ахмет аға. Әлеуметтік желі, ақпарат құралары, түрлі құжаттар, презентациялар. Өте көп. 

ХАДИША: Бір сөзбен айтқанда, театрды дамытамыз. Алайда мен тек видео түсіремін. Компьютермен анау-мынау жазу мына қыздың жұмысы. 

АХМЕТ: Еее, жақсы екен. Өздеріңіз де ерте келеді екенсіздер, жақсы әдет қой!

ӘЛИЯ: Нақты бүгін солай болып қалды енді. Әдетте біз тиісті уақытында келеміз. 

ХАДИША: Оның үстіне, бүгін премьера. Жұмысы көп әрі өте ұзақ. Ерте кірісе берген жөн емес пе? 

АХМЕТ: Ол да дұрыс. Бұл театрға баяғыда көрермен боп жиі келетінмін. Нешетүрлі күшті спектакльдер көрсететін. Жиенімді алып келуші едім, көрсін деп. Енді қызметкер болып жатырмын. Қыздар, сұрайын дегенім, Еркебұлан осы бөлімде істейді ғой? 

ӘЛИЯ: Иә, біздің басшымыз ғой. Сағат тоғыздарға келуі керек. 

АХМЕТ: А, жарайды, онда сол уақыттарда қайта келейін. Жұмыстарыңыз сәтте болсын! Кедергі болмайын. 

ӘЛИЯ: Сіздің де жұмысыңыз сәтте болсын.

Ахмет шығып кетеді. 

ХАДИША: Ей? Өзің неге ерте кеп алдың?

ӘЛИЯ: Енді бүгін премьера ғой. Ерте келіп дайындала бермеймін бе? 

ХАДИША: Әр премьера сайынғы үлгеретін жұмысың ғой, ерте келуіңе себеп емес шығар? Мазаңды қатты алып жатқан басқа бірдеңе бар сияқты ма, қалай? 

ӘЛИЯ: Сен бұлай ыржиып не меңзеп отырсың?  

ХАДИША: Не екенін өзің де түсініп отырсың ғой! 

ӘЛИЯ: Мәә, осылай прикол ұстайтыныңды біліп едім! 

ХАДИША: Онда неге айтып бердің? Бөліспес бұрын ойлану керек еді. Қалай, сол сәттегі сол нәрсе ұнады ма саған?

ӘЛИЯ: Кетшей бар!

ХАДИША: Өләә, сонша қызарып кеттің ғой! 

ӘЛИЯ: Ой, қойшы! Сөйлескім келмейді бұл туралы! 

ХАДИША: Неге?

ӘЛИЯ: Сол! Есіме алған сайын ұяламын! Корпоротивке бармай-ақ қоюым керек еді! Ой, не күлесің? Мына блокнотпен басыңнан бір қояйын ба? 

Есік ашылып Сәкен кіріп келеді. 

СӘКЕН: Ооо, Әлөш, Хәлөш, қалайсыңдар?

ХАДИША: Ойбай! Біздің актерлер таңмен келетін болған ба? 

ӘЛИЯ: Қалайсың, Сәкен?

СӘКЕН: Мә, білмеймін! Мына режиссер бәле кеше түн жарымға дейінді ұстады да бүгін таңмен шақырып алды! Өліп ұйқым кеп тұр ше! Горриланың арқасында ғана жүрмін құлап қалмай! 

ӘЛИЯ: Дайындықтарың қиын боп жатыр ма? 

СӘКЕН: Ой, жыртып жатырмыз дайындықты! Өте қатты овация болады! 

ХАДИША: Немене түрің бітіп тұр? Басты рөл ойнайтындай шаршап?  

СӘКЕН: Өй, шірітіп жатыр емес пе? Қорқыт дегенің қиын адам екен! Спектакльдің бір жері қалауына сәйкес болмаса, сахнаны басынан бастай береді! Әп-әдемі ойнап шықсың, аяқ асты бірдеңе қосып жібереді! Әрең шыдап жүрміз, әйтеуір! 

ӘЛИЯ: Енді режиссерлер деген сондай болады ғой. Спектакль күшті шықса, әлі-ақ сағынатын боласыңдар.  

СӘКЕН: Ой, сағынбаспын! Кеше Әминаға “жылағанда түріңді жаман қылмай, эстетикаға сай жыласаңшы” деп қатырды ғой!

ХАДИША: Қойш?! 

СӘКЕН: Иә! Бәріміз шок боп қалдық! Алдияр жаман қатты жынданды! Бірақ өзін-өзі ұстап қалды бәле! Құтты бір мұғжиза болды ғой сабырлығы! Сабап тастай ма деп ойлап едім! 

ӘЛИЯ: Бір-ақ күн қалды енді. Бүгінге шыдап жіберсеңдер, ертеңнен бастап қалыпты күндер орнайды.  

СӘКЕН: Орнасын солар. Жұмысқа мүлде шықпай, моншаға барып, сыпырғышты кәдімгідей, мәә, бір рахаттанып демалсам ғой, шіркін!

ХАДИША: Фу, құрышы бар! Көз алдыма елестеп кетті ғой! 

СӘКЕН: Ой, саған біреу елестет деп айты ма? Жынды-ей мынауың! Не ғой, айфонның зарядкасы бар ма? Басым жөнді істемей шығып, ұмытып кетіппін. Мына бәледе бес процент қалды.

ХАДИША: Менікі айфон он жеті. Басқа зарядка, брат. 

СӘКЕН: Ой, мақтанған түріңді ұрайын! “Жоқ” дей салсаң болатын еді, негізі! 

ӘЛИЯ: Ана тартпада пауербанк бар, соны ал.  
  
СӘКЕН: Рақмет, Әлөш!

ХАДИША: Сосын әкеп бер оны бірден. Театрдың заты. 

СӘКЕН: Ой, әкем берем! Сен қыз кешкісін мені дұрыстап түсір, мақұл ма? Негізгі планға әдемілеп ал! 

ХАДИША: Әдемі боп жүр, алам сонда. Эстетикаға сай жыласаң, соны да алам! 

Сәкен Хадишаға қолын бір сілтейді. Кабинеттен шығып кетпекші болады, бірақ кідіреді. 

СӘКЕН: Айтпақшы, Еркебұлан аға келмеді ме? Бүгін ерте келем деген еді. 

ӘЛИЯ: Жоқ, келмеді әлі. 

СӘКЕН: Мен іздеді деп айта салыңдаршы. Бір әңгіме бар еді. 

Сәкен шығып кетеді. Сол сәтте Әлияның телефоны шырылдайды. 

ӘЛИЯ: Ойбай! Директор звондап жатыр! 

ХАДИША: Громкийға қойшы. 

ӘЛИЯ: Алло, сәлеметсіз бе, Алихан ағай! 

АЛИХАН: Қалайсың, Әлия! Еркебұлан алмай жатыр. Сендер театрда қаншада боласыңдар? 

ӘЛИЯ: Мен қазір театрдамын, ағай. 

АЛИХАН: Ой, жақсы болды ғой! Сезгендей екенсің, молодес! 

ӘЛИЯ: Не боп қалды, ағай?

АЛИХАН: Акимат аяқ асты жиналыс деп шақырып жатыр. Тоғыз жарымда сонда болуым керек. Алдындағы жылдық жоспардың презентациясы бар еді ғой? Соны шығарып дайындап қойшы, қазір алып кетемін.  

ӘЛИЯ: А, ол дайын тұр, ағай. Екі данасын шығарып, переплет істеп қойғанбыз. 

АЛИХАН: Ой, кереметсіңдер ғой сендер! Мен жетіп қалдым театрға. 

ӘЛИЯ: Жақсы, ағай, күтеміз. 

АЛИХАН: Сосын Еркебұлан келсе байланысқа шықсын деп айтыңдаршы! Не әдет ол телефон алмайтын? 

ӘЛИЯ: Жақсы, ағай, ескертеміз.

АЛИХАН: Жақсы онда. 

ӘЛИЯ: Түу, акимат та премьера күні қарбаласып тапсырма беріп жүрмесе болды. 

ХАДИША: Не істеп жатырсың? 

ӘЛИЯ: Еркебұлан ағайға жазып жатырмын. 

ХАДИША: Капучино ала кел деп жаза салшы. Карамель қосылған. 

ӘЛИЯ: Аха, сосын бір чизкейк, иә? 

ХАДИША: Жоқ, менде круассанға тәбет ұрып тұр. 

ӘЛИЯ: Ой, енді олай құтырмай-ақ қойшы! 

Есіктен режиссер Қорқыт кіріп келеді. 

ҚОРҚЫТ: Қалайсыңдар, қыздар! Такс! Еркебұлан қайда? 

ХАДИША: Келе жатыр. Қазір метрода. 

ӘЛИЯ: Жайшылық па, Қорқыт аға? Бетіңізге не болған?

ҚОРҚЫТ: А, мына тыртық па? Құлап қалған бағана! Маған шұғыл Еркебұланмен сөйлесу керек! Неге телефонды алмайды ол?!

ӘЛИЯ: Метрода еді ол кісі, байланыс тартпайтын жер ғой. 

ҚОРҚЫТ: Туй, тура осындай сәтте метромен жүре қалғандай! Не, машинасы жоқ па оның? Отызға келіп әлі машинасыз жүр, ұялмай ма екен? 

ХАДИША: Жеті жарым енді болды ғой, ағай. Жұмыс уақытына дейін әлі бір жарым сағат бар. Ол мүлде міндетті емес ұой жеке уақытында байланыста болуға! 

ҚОРҚЫТ: Сіз неге маған дауыс көтеріп тұрсыз?

ХАДИША: Мен дауыс көтеріп тұрған жоқпын!

ӘЛИЯ: Әріптестер, біз бір-бірімізді дұрыс түсінбей қалған сияқтымыз. Қорқыт аға,   Еркебұлан ағай метродан шыққан бойда сізге қоңырау шалады. 

ҚОРҚЫТ: Не деген жауапкершілігі жоқ, безответственный адамдар!

ХАДИША: Еркебұлан ағай ма?!

ҚОРҚЫТ: Жоқ, мен Алдиярды айтып отырмын! Бүгін премьера! Спектакльдің әлі шикі жерлері жетіп жатыр, ал басты рөлді сомдайтын актер жоқ! Жоқ мүлде! Ешкім білмейді қайда екенін! 

ӘЛИЯ: Кептелісте тұрып қалған шығар?..

ҚОРҚЫТ: Ой, сондай сылтауларды қойыңыздаршы! Барлық актерлер, гример, костюмер, световик, музыкант, барлығы ерте келді! Тек бір ғана оңбаған актер жоқ! 

ӘЛИЯ: Біз онымен байланысып, тезірек табуға тырысамыз. 

ҚОРҚЫТ: Өтініш, сондай көмектеріңіз болсыншы! Мен қазір басқа актерлермен репетиция бастай беремін, сағат тоғызға дейін, жұмыс уақыты басталатын сәтке дейін Алдияр менің алдымда тұратын болсыншы!  

Кабинетке суретші Мағжан кіреді. 

МАҒЖАН: Всем доброе утро!

ӘЛИЯ МЕН ХАДИША: Сәлеметсіз бе!  

ҚОРҚЫТ: А! Осы туралы да сөйлескім келген! (Мағжанға қарайды) Еркебұлана нету еще! 

МАҒЖАН: Ну, іздеген адам жоқ екен, мына қыздардан сұрайын!

ӘЛИЯ: Бәрі дұрыс па, Мағжан аға?

МАҒЖАН: Жоқ, дұрыс емес. Айтыңыздаршы, почему мына инстаграмдағы афишада творческий состав жоқ? 

ҚОРҚЫТ: Иә! Афишада барлық шығармашылық құрамның аты жазылып тұру керек қой. 

МАҒЖАН: Что за непрофессионализм? 

ХАДИША: Мағжан аға, сіз сәл-пәл ойланып сөйлесеңізші!

ӘЛИЯ: Хадиша!..

МАҒЖАН: Надо же, мына қыз маған ренжиді ғой! 

ҚОРҚЫТ: Иә, бірден конфликт бастағыш екен! 

ХАДИША: Қандай конфликт?! 

Кабинетке жүргізуші Мұрат кіріп келеді. 

МҰРАТ: Сәлеметсіздер ме! Мен ыңғайсыз сәтте келіп қалған сияқтымын ғой, бәрі жақсы ма? 

ХАДИША: Керемет барлығы! 

ӘЛИЯ: Хадиша, ана шкафтан презентацияны алып берші!

МҰРАТ: Саламалейкум! (Қорқытқа екі қолын созады)

ҚОРҚЫТ: Уалейкумассалам! (Мағжанға қарайды) Бұл директордың водителі. Мұрат деген жігіт. 

МАҒЖАН: Здравствуйте! (Мұратқа қолын созады) Атым Мағжан Байтасович. 

ҚОРҚЫТ: Менің спектаклімнің суретшісі. Өте білікті маман. 

МҰРАТ: Ааа, қуаныштымын! (Хадишаның қолынан презентацияларды алады) Бастыққа беретінім осы ғой, иә? 

ӘЛИЯ: Иә, осы екеуі. 

МАҒЖАН: Алихан Омарович келді ме? 

МҰРАТ: Иә, кабинетіне кетті. 

МАҒЖАН: (Қорқытқа қарайды) Может тікелей сол кісімен шешерміз? Мыналар ұрсысып қана тұр ғой! 

ХАДИША: Ой, біләә!..

МҰРАТ: Түсінбедім. 

ӘЛИЯ: Мағжан аға, Қорқыт аға, инстаграмдағы ол пост - тек жарнамалық публикация. Спектакльдің атауы мен премьера күні ғана жазылған. Жазулармен көп болса фото жыбыр-жыбыр болып жаман көрініп қалатын еді. 

МАҒЖАН: Жоқ, басқа театрлар ондай пост салғанда творческий составты полностью көрсетеді ғой! 

ӘЛИЯ: Пост мәтінінде оның барлығы жазылып тұр, аға.

МАҒЖАН: Ой, никто же это не читает! 

ҚОРҚЫТ: Негізгі назар афишаға түседі ғой, Әлия ханым! 

ХАДИША: Мәә, қоя беріңіздерші! Ол посттың салынғалы екі апта болды ғой! Сол кезден бері қайда болдыңыздар?! 

ҚОРҚЫТ: Сіз қалай-қалай сөйлейсіз өзі?!

Кабинетке директор Алихан Омарұлы кіріп келеді. 

АЛИХАН: Не боп жатыр мұнда? Не айқай-шу? 

ӘЛИЯ: Алихан Омарұлы, сәл түсініспеушілік болып тұр...

МАҒЖАН: Никакой это не түсініспеушілік! Некомпетентность! 

АЛИХАН: Амандасып жүрейік, суретші мырза! Қолды созып тұрмыз, мән бермейсіз! 

МАҒЖАН: Кешіріңіз, Алихан Омарович! Просто обидно мне, дұрыс сображать ете алмай қалдым!

ҚОРҚЫТ: Афишаға шығармашылық құрам жазылмапты, сол бойынша еді әңгімеміз.

АЛИХАН: Неге жазылмаған, қыздар? Еркебұлан қайда өзі? 

Кабинетке машинист Еламан кіреді. 

ЕЛАМАН: Мәссаған, біраз адамдар жиналып қалыпты ғой! Сәлеметсіздер ме! Басеке, амансыз ба?

АЛИХАН: Шүкір, болады. 

ЕЛАМАН: Не ғой, Еркебұлан әлі келмеді ме? 

ХАДИША: Немене, барлығыңыз оны іздей бересіздер?! 

ЕЛАМАН: Барлығын білмейм. Бірақ өзім бетіне қарап, “Еркебулан! Мен санга вызов ташлаймын!” деп айтқым кеп тұр! 

АЛИХАН: Өй, есалаң!

ЕЛАМАН: Жәй, қалжың ғой!

Кабинетке дворник Ахмет кіреді. 

АХМЕТ: Еркебұлан әлі жоқ па?

ҚОРҚЫТ: Сол, жоқ қой. Бәрімізге керек болып тұр. 

МҰРАТ: Маған керек жоқ, негізі. Бастық құжатқа жіберген соң келгем, бірақ өзіңіз артымнан кеп алдыңыз. Аласыз ба? (презентацияны директоры ұсынады, ол алмайды)

АЛИХАН: Машинаға апара берші. Звондаңдаршы Еркебұланға, қыздар!

АХМЕТ: Еркебұланмен жаңа ғана сөйлестім, театрға кірдім деді.  

АЛИХАН: Ендеше қайда ол? 

ӘЛИЯ: Ағай, мен білмеймін ғой! 

Кабинетке даму бөлімінің басшысы Еркебұлан кіреді. 

ЕРКЕБҰЛАН: Армысыздар, бармысыздар, ауыл-аймақ, бота-тайлық, денсаулық, бәрі жақы ма сіздерде? Күтіп, алаңдап қалған екенсіздер, кешірім сұраймын! Байланысқа да шыға алмадым, ғафу етіңіздер! Не мәселе болса да қазір шешеміз! О, Мұрат аға, маған сіз керек едіңіз!

МҰРАТ: Мен бе? 

ЕРКЕБҰЛАН: Иә, дәл өзіңіз. Сыртта мусоровоз келіп тұр. Машинаны алмасаңыз, театрдың қоқыс жәшіктеріне өте алмай жатыр.  

МҰРАТ: Еее, түсінікті. (директорға қарайды) Мынаны машинаға апара салайын онда. Сау болыңыздар!

Мұрат кабинеттен шығып кетеді. 

ЕРКЕБҰЛАН: Ей, Еламан! Жандос аға сені өліп іздеп жүр ғой, не істеп жүрсің мұнда? 

ЕЛАМАН: Жандос аға?

ЕРКЕБҰЛАН: Иә, барып келші сол кісіге. Шешіп берші проблемасын!

ЕЛАМАН: Бопты. Бірақ қайтып келем. 

ЕРКЕБҰЛАН: Осындамын. 

Еламан шығып кетеді.

АХМЕТ: Мен де кейінірек келейін. Ыңғайсыз сәтте кірген сияқтымын ғой. Кешіріңіздер.

ЕРКЕБҰЛАН: Тоқтай тұрыңызшы! Қазір сәлден кейін фойеде бір шаруа боп тұр. Премьераға қатысты безендіру ғой, соған көмектесіп жіберсеңіз!

АХМЕТ: Жақсы, бір ауыз сөзің ғой!

Ахмет шығып кетеді. 

АЛИХАН: Еркебұлан, мыналар афишада атымыз жоқ дейді ғой? Не жағдай бұл? 

ӘЛИЯ: Инстаграмдағы екі апта бұрынғы пост бойынша. 

ЕРКЕБҰЛАН: Еее, сол туралы ма? 

МАҒЖАН: Да! Почему вы нормально не работаете? 

ЕРКЕБҰЛАН: Сіз әлі фойеде болмадыңыз-ау деймін, Мағжан Байтасович?

МАҒЖАН: Жоқ, болмадым. 

ЕРКЕБҰЛАН: Қазір барып көрсеңіз болады. Біз үлкен қылып банер орнаттық кеше кешкісін. Ол жерде барлық шығармашылық құрамның аты-жөндері, негізгі атақтары толық көрсетілген. Сіздің де, Қорқыт Мұхтарұлының да, драматург пен хореографтың да аттары жазылған. 

МАҒЖАН: Ну, на это спасибо! Бірақ афишада жоқ қой? 

ЕРКЕБҰЛАН: Мағжан Байтасович, инстаграмдағы пост — афиша емес. Ол жарнамалық мақсатта солайынан салынған контент. Оның солай болуын мен бекіттім. 

ӘЛИЯ: Мен де соны айтқанмын жаңа. 

МАҒЖАН: Но никто же этот текст не читает!

ЕРКЕБҰЛАН: Иә, көп адамдар қарамайды. Бірақ мұқият оқитындар да толып жатыр, Мағжан Байтасович. Әсіресе, театр саласының мамандары, сыншылар, журналисттер мүлде жібермей қарайды. 

ХАДИША: Біз сосын бірнеше жарнамалық видео салғанбыз. Солардың бәрінде атыңыз жазылып та, естіліп те тұр. 

ӘЛИЯ: Және біз бірқатар ақпараттық порталдарға мақалалар шығардық. Ол жерде де аты-жөндеріңіз бар. 

МАҒЖАН: Но почему в афише нету? 

ЕРКЕБҰЛАН: Афишада бар аты-жөніңіз. Міне, шығарылған афиша. Сайтқа да, тикетонға да осы қойылған. Кассаның жанында да ілулі, барып көрсеңіз болады. 

МАҒЖАН: И в правду есть. 

АЛИХАН: Шешілді ме мәселеңіз? 

МАҒЖАН: Да. Ренжімеңіздер артық кетсем…

ЕРКЕБҰЛАН: Мен сізді толықтай түсініп тұрмын. Алдағы посттарда аты-жөніңіз көрсетіледі. Шығармашылық құрамды елемей қоймаймыз ғой, өзіңіз де білесіз.  

МАҒЖАН: Түсіндім. Ренжімеңіздер. Қыздар, без обид. Извините! (Қорқытқа қарайды) Я в зале буду, если что. 

Мағжан шығып кетеді. 

АЛИХАН: Не істеп жүр мына суретшіңіз театрда? Спектакльді сіз қойып жатырсыз ба, әлде мына мыжыма ма? 

ҚОРҚЫТ: Өзі кеп алды ол мүлде ескертпей! Әкімнің өзі премьераға келеді дегенді естіп алып, соған көрініп қалғысы кеп жүр!

АЛИХАН: Оттамасын!

ХАДИША: Премьераға әкім келе ме не? 

ЕРКЕБҰЛАН: Иә. Кейін айтып берем. 

АЛИХАН: Роза апаға атақ табыстайды, сол үшін келе жатыр. Қорқыт мырза, әкім екі тілді араластырып сөйлейтіндерге жыны ұстайды, мына мыжыма суретшіңізді мүлде жолатпаңыз әкімге. 

ҚОРҚЫТ: Түсіндім. Негізі, мен бір ақыл-кеңес сұрағым кеп тұр еді. Сіздің қалауыңызбен Алдияр деген жас актерді басты рөлге бекіттім. Бірақ ол мүлде жұмысқа дұрыстап қарамай жатыр. 

АЛИХАН: Не боп қалды тағы?

ҚОРҚЫТ: Мен репетиция таңғы жетіден бастаймын деп барлығына айтқанмын, барлығы уақытында келді, тек Алдияр ғана жоқ. 

АЛИХАН: Ой, біләәә! 

ҚОРҚЫТ: Не істерімді білмей тұрмын. 

ЕРКЕБҰЛАН: Негізі, Алдиярмен кеше бірге шыққанбыз театрдан. Ол таңғы бесте әуежайға барып енесін күтіп алатынын боп жатқан. 

ХАДИША: Әуежай дегенде (Еркебұланның қабағын көріп, сөзін басқа арнаға бұрады) ол жаққа қатынайтын көшелерде үнемі кептеліс боп жатады ғой осы уақыттарда. 

ҚОРҚЫТ: Онда неге ескертіп қоймаған?

ЕРКЕБҰЛАН: Уақытында үлгерем деп ойлаған болса екен. 

АЛИХАН: Репетицияны бар адамдармен жасай беріңіз, Қорқыт мырза. Алдияр тоғызға дейін келмесе шара қолданамыз. Заң бойынша жұмыс уақыты тоғыздан басталады. Жетіде келмедің деп сөгіс бере алмаймын. 

ҚОРҚЫТ: Иә, түсінем ғой. Сөйткелі жатырмын. Бірақ Алдияр мүлде келмесе, рөлді өзім ойнаймын ба, білмеймін.

ЕРКЕБҰЛАН: Келеді ол, қам жемеңіз. 

ҚОРҚЫТ: Жақсы. 

Қорқыт кабинеттен шығып кетеді. 

АЛИХАН: Білә, мынаның үстінен перегар деген ұрып тұр ғой, тегі! Мейлі, не болса да, спектаклі шықсынды дұрыстап! Тура премьера күні проблемалар қаптап кететіні несі осы?

ЕРКЕБҰЛАН: Айтпаңыз. Өзіңізде бәрі жақсы ма, Алихан Омарұлы? 

АЛИХАН: Жоқ, Еркебұлан. Өте үлкен проблема болып тұр. Бұны шешпесек, бәріміз біттік. Жаман болады. 

ЕРКЕБҰЛАН: Қорқытпай айтыңызшы. 

АЛИХАН: Жаңағы атаққа қатысты ғой Роза апаға берілетін. Сол жоқ боп кетті.

ЕРКЕБҰЛАН: Қалай сонда?

АЛИХАН: Білмеймін. Өзің білесің, Роза апаға “Халық артисін” әперу үшін ұзақ жүгірдік. Соңғы айларда тым қатты жүгірдік. Соны алдында ғана Астанадан барып алып келдім. Кеше кабинетіме, шкафтың астындағы тартпаға әдемілеп тығып қойып кеткенмін. Жаңа қарасам, жоқ қой. Кабинетті біреу ақтарып, тінтіп жүрген сияқты ғой. 

ЕРКЕБҰЛАН: Камераларды қарайық. Кім алса да, табылар.  

АЛИХАН: Сонымен айналысшы өзің, Еркебұлан! Акимат та жағаласып жиналысқа шақырып жатыр! Баруым керек, түсінесің ғой! Қайтып келгенімше тауып қойыңдаршы! 

ЕРКЕБҰЛАН: Жақсы, тауып қоямыз. Өзіңізбен байланысты боламын, бірден жазамын. 

АЛИХАН: Бүгін қатты қарбалас болғалы тұр. Құдай бәрімізге сабыр берсін. 

Алихан кабинеттен шығып келеді. 

ХАДИША: Мәә, театрда жұмыс істегенді өлердей жақсы көрем ғой, шіркін! 

ӘЛИЯ: Енді не істейміз? Бөлінеміз бе жан-жаққа? 

Есікті ашып ішке Еламан кіреді. 

ЕЛАМАН: Директор кеткенде қайтып кел дегеніңді бірден түсіндім мен! Жандос аға іздеп жүр дейді ғой! Өзі ғой мені саған жіберген! 

ЕРКЕБҰЛАН: Директордың көзінше проблема айтып, артыңды әдемілеп ашқың кеп жүр ме? 

ЕЛАМАН: Директордың дамуда бола қалатынын біліппін бе мен? 

ЕРКЕБҰЛАН: Кім қандай былық істеп жатыр, соны айтшы? 

ЕЛАМАН: Мына премьераның декорациясы проблема боп тұр. Ағаш үстел бер еді ғой, Алдияр отырып “құрметті күнделік” деп бірдеңе жазатын? Біреу сындырып тастапты соны. 

ХАДИША: Өләә!

ЕЛАМАН: Қайта басынан жасалмаса, жөнделмейді анау. Балтамен отынша шапқылап быт-шытын шығарған ғой. 

ӘЛИЯ: Бір түннің ішінде не болған театрда? 

ЕРКЕБҰЛАН: Ауыстыра салатын басқа үстел жоқ боп тұр ма? 

ЕЛАМАН: Ой, онысын қатырдық қой, реттелді бәрі. Жандос ағаның кабинетіндегі үстелі кетті уақытша декорация болып. Режиссерің байқаған да жоқ онысын. Зәреміз ұшып еді, неге басқа үстел деп хай-пай шығарады деп. Дым да мән бермеді. 

ӘЛИЯ: Енді есіл-дертінің бәрі кешігіп жатқан Алдиярда боп тұр емес пе?  

ЕРКЕБҰЛАН: Балтамен кім ойнап жүргені белгілі ме? 

ЕЛАМАН: Ешкім білмейді. Актерлер арасында түрлі версиялар кетіп жатыр. Көбісі Алдияр деп отыр. Кешегі ашу-ызасын содан алды деп. 

ЕРКЕБҰЛАН: Ол не үшін ашуланып жүр?   

ЕЛАМАН: Ой, режиссерің қырды ғой кеше барлығын!  

ӘЛИЯ: Шет-жағасын бағана Сәкен келіп айтып кеткен.  

ЕЛАМАН: Кімнің көті қышып декорациямен алысып жүргенін нақты білмейміз. Бірақ өзіңе жағдайды айтып қойғанды жөн деп шештік. Негізі, сол есалаңды тауып, жігітше сөйлесу керек. 

ЕРКЕБҰЛАН: Сөйлесеміз дұрыстап. Рақмет саған, досым. 

ЕЛАМАН: Давай. Бірдңе біліп жатсам айтамын ғой. 

Еламан шығып кетеді. Еркебұлан үһілейді. Креслосына барып жайғасады. 

ӘЛИЯ: Мәә, қалай реттейміз мына катастрофаның бәрін?

ХАДИША: Еркебұлан аға? Сіз кеше Алдиярмен сөйлескен жоқсыз ғой, иә? Оның қайта екенін мүлде білмейсіз ғой? (Еркебұланның басын шайқағанын көреді) Бәсә, өзім де солай ойлап едім! 

ЕРКЕБҰЛАН: Өзіміз отырып дұрыстап шәй ішейікші. 


Екінші сахна

Арада бір сағат өтеді. Театр фойесі. Ахмет банерге қарап, ақпараттарымен танысып тұрады. Өтіп бара жатқан Еламан оны байқап қалып, жанына келеді. 

ЕЛАМАН: Амансыз ба, аға!  

АХМЕТ: Қалайсың, інім! Атың Еламан ғой, иә? 

ЕЛАМАН: Дәл солай. Өзіңізбен танысып қояйын деп едім. Мен машинист болып істеймін. Монтировщик деп те атауға болады. Сахна құрып жинаймыз, переде іліп шешеміз, кейде анау-мынау тасимыз, сондай жұмыс. 

АХМЕТ: Е, бәсе, қол қағысың мықты екен! (банерге қарап оқиды) “Агата Кристи. “Нілдегі өлім” дейді”. 

ЕЛАМАН: Иә, біраз болды осы спектакльмен бүткіл театр боп ауырып жатқанымызға. Кітабын оқымасақ та сюжетін жаттап алдық қой. 

АХМЕТ: Иә, қызық шығарма, жаман емес. Оқыған кезінде. Бірақ жазушының “Он қара домалақ” деген романы әлдеқайда мықты.  

ЕЛАМАН: Білмейм, оқымаппын. Негізі, мен онша көп оқи бермеймін. Қол да тимейді.

АХМЕТ: Иә, қазіргідей интернет дәуірінде кітап оқу балаларға қызық емес боп кетті ғой. Мен кішкентай болғанда даладағы ойын мен кітап оқығаннан басқа тірлік жоқ еді.

ЕЛАМАН: Енді барлық балалар мен жастар кітап оқымайды деген қате сияқты. Мысалы, мына даму бөліміндегі қыздарға зейін салыңызшы. Қай күні кіріп барсаңыз да үстелдерінде бір кітап жатады ғой! Бірге отырып шәй ішсеңіз, сол кітаптарды ауыз көпіртіп талқылайды! Ал ана Еркебұланның оқымайтыны жоқ, ол талдаған кезде миыңды шайқап жібереді! Біз ғой ол, бір отырып оқып бастайын десек, звондайды да жұмсап жібереді! 

АХМЕТ: Еркебұлан әлі оқып жүр ма сонда? Уақыт табу қиындап кетті деп еді. 

ЕЛАМАН: Сіздер таныс па едіңіздер? 

АХМЕТ: Жиенім ғой ол менің. 

ЕЛАМАН: А, солай ма? Жұмысқа соның арқасында кірген екенсіз ғой! 

АХМЕТ: Иә, біраз болды іздеп жүргем, “көке” деп хабарласты да ұйымдастырып берді. Жақсы бала ғой ол. 

ЕЛАМАН: Иә, мен де оны қатты сыйлаймын. Негізі, оны өте көп адам сыйлайды. Жақтырмайтындар да бар, бірақ олар да мойындайды Еркебұланды. Кез-келген шаруаны шешіп, аямай көмек беретін адам ғой. Бірдеңе болса болды, барлығымыз соған жүгіреміз. 

АХМЕТ: Байқадым онысын.

ЕЛАМАН: Негізі, бұл жақтағы проблемалардың барлығын бастықтар өздері шешуі керек. Директор болсын, орынбасар болсын, көркемдік жетекші, труппа басшысы, жалпы барлығы жүгіруі керек қой. Жоқ, бұлар да Еркебұланға барады ғой. Мықты маман, негізі, жиеніңіз. 

АХМЕТ: Иә, бала кезінен сондай болған ол. Еламан, сен маған мынаны айтшы. Еркебұлан соңғы кездері қалай болып жүр? Біртүрлі ештеңе байқалмай ма? 

ЕЛАМАН: Жоқ, ондай ештеңе байқамадым. Жәйша ма?

АХМЕТ: Жәй, қал-жағдайы қалай екен деп. Мінезінде, жүріс-тұрысында қандай да бір өзгерістер байқалмады ма саған?

ЕЛАМАН: Енді жұмысқа ерте кеп жүр. Кеш қайтады. Бұрындары ондайы жоқ сияқты еді. Басқа ештеңеге ойға келмей тұр. 

АХМЕТ: Рақмет осының өзін айтқаныңа. Өткен жолы бір жағдай болған ғой. Өте жағымсыз нәрсе. Трагедия. Сол жиеніме әсер етіп жатыр ма деп. 

ЕЛАМАН: Өзімен сөйлесіп көрсеңізші. 

АХМЕТ: Айтпайды ғой қырсық бала. Қалжыңдап, басқа бірдеңе айтып құтылып кетеді. 

ЕЛАМАН: Енді қалауы болса, айтар. Жақсы, аға. Мен бара берейін. 

АХМЕТ: А, жақсы, уақытыңды алмайын. (Еламан кетіп қалған соң банерге қарап терең ойға кетеді) Ай, жарықтық-ай! Жүрегім бір нәрсені сезеді! 

Фойеден актриса Роза өтіп бара жатып, Ахметті көріп, шошып кетеді. 

РОЗА: Ойбай, піссіміллә! Кешіріңіз! Артыңыздан бір қарағанда марқұм күйеуіме біраз ұқсайды екенсіз! Бір сәтте сол екен деп қалдым ғой! 

АХМЕТ: Ааа! Сіз де мені кешірің онда! Менің есімім Ахмет, жаңадан келген дворник болам. Ал мен сізді таныдым. Сіз Роза Бекмұратсыз ғой. 

РОЗА: Иә, иә! Ұжымға қош келдіңіз, Ахмет! Біз деген бір үлкен отбасыдай боп кеткен коллективпіз. Сыйысып кетесіз деп ойлаймын! 

АХМЕТ: Рақмет сізге! Сізді алғаш рет осыдан жиырма бес жыл бұрын көріп едім. Кішкентай жиенімді бірінші рет осы театрға әкелген кезім ғой. Сіз басты рөлді ойнап, сол кезде қатты тәнді болғам. 

РОЗА: Ааа, көп рақмет! 

АХМЕТ: Әсіресе “Сәулем-ай” әнін бір тебірентіп ойнадыңыз ғой! 

РОЗА: Ой, сіз де бір, жетпістен асқан кемпірді ұялтып! 

АХМЕТ: Несіне ұяласыз? Сізді жетпісте деп айтуға да келмейді, әлі де жас көрінесіз! 

РОЗА: Ой, қойыңыз, енді одан бетер қызаратын болдым ғой!

Фойеге Еркебұлан кіреді. 

ЕРКЕБҰЛАН: О, Роза апай, сәлеметсіз бе!

РОЗА: Амансың ба, Еркебұлан! Міне, қатарымызға жаңа әріптесіміз қосылып жатыр екен, сыйысып кетіңіз деп тілек білдіріп жатырмын. Түске таман дәрігерге баратын едім, сол кезге шейін сахна тілін өтіп тастасам деп. (Ахметке қарап) Мен жас артистерге сахна тілінен дәріс берем ғой. Жаттықтырам, үйретем. 

АХМЕТ: Еее, дұрыс екен! 

ЕРКЕБҰЛАН: Роза апа, мен күні кеше ғана суық хабарды естідім. Бұрынғы болса да, бір кездері күйеуіңіз болған Халел аға өмірден өтіпті, қайғыңызға ортақпын. Жаны жанатта болсын! 

РОЗА: Иә, аяқ асты солай болды, тағдырдың жазғаны да. 

ЕРКЕБҰЛАН: Қалайсыз өзіңіз, Роза апа? 

РОЗА: Шүкір, айналайын, шүкір. 

АХМЕТ: Иманды болсын! 

РОЗА: Рақмет. Мен бара берейін. Кешке көріскенше! 

ЕРКЕБҰЛАН: Жақсы. Премьерада міндетті түрде болыңыз! (Роза кетіп қалған соң Еркебұлан ішкі қалтасын бір ұстап, сәл ойланады) Кешке бұл кісіге атақ беріледі. Тосын сый болсын деп жасырып жүрміз. 

АХМЕТ: Еее, жақсы екен! Лайықты адам ғой! 

ЕРКЕБҰЛАН: Иә, бірақ алдымен сол атағын табу керек. Біреу директордың кабинетінен зың еткізген кеше түнде. 

АХМЕТ: Ода нелері бар?!

ЕРКЕБҰЛАН: Біліппін бе? Табылмаса болады не? Ақырзаман.  

АХМЕТ: Менен қандай да бір көмек керек пе? 

ЕРКЕБҰЛАН: Жоқ, әзірге қажет емес. Жаңа ғана камераларды қарап шықтым. Істемей  қалған кешеден бері. Өте қиын боп тұр жағдай. 

АХМЕТ: Директордың өзі, болмаса орынбасарлар дегендер қайда қарап жүр?  Өздері айналыспай ма мына ұрлықпен? Сен жүгіріп жүргеніңді түсінбедім. 

ЕРКЕБҰЛАН: Ой, акимат оларды мүлде басқа бір тірліктерге тығып тастаған. Жұмыстары жетісіп жатқан жоқ. Жарайды, бұның бәрін қойыңызшы, көке. Өзіңіз қалайсыз? Қиын боп жатқан жоқ па? 

АХМЕТ: Жоға! Театрдың алдын бір сыпырып тазалап қойдым. Газондарды тырмалау керек дейді, сонымен айналысамын. Сосын қызыл кілемдерді алып төсеу керек дейді, ол да бар. Ақырындап істеп жатырмын. 

ЕРКЕБҰЛАН: Жақсы болды онда. Көке, мына банерді ана жаққа қарай жылжытайық қазір. Сосын мына дивандарды шамалы ыңғайластырсақ. Кейін қыздар банердің айналасын безендіріп әдемі қылып қояды.

АХМЕТ: Саған ұрланған атақты іздеу керек емес пе? 

ЕРКЕБҰЛАН: Онымен де айналысамыз. 

АХМЕТ: Ей, Еркебұлан? Сен өзі қалай болып жүрсің? Дұрыстап сөйлесе де алмай жүрміз ғой соңғы кездері. 

ЕРКЕБҰЛАН: Жүрміз ғой, көке. Жұмыс, үй, жұмыс, үй, басқа тірлік 

АХМЕТ: Бір суық хабарды естідім біраз бұрын. Ауылдағы Айболаттың қызы қапыда кеткен екен ғой. Араласпай кеткелі біраз болып еді, қайғылы жағдайды естіп жүрегім ауырып кетті. 

ЕРКЕБҰЛАН: Иә, мен де естігем ол туралы. Ләззат… (сәл кідіреді) тым ерте кетті ғой. 

АХМЕТ: Білетін бе едің ол қызды?  

ЕРКЕБҰЛАН: Иә, біз… (кідіреді) араластық кезінде. 

АХМЕТ: Не де болса, жаны жәннатта болсын, жарықтық! Бір күні қабіріне барып, құран оқып қайтайық. Айболатқа да кіріп көңіл айтып дегендей. Оны да көрмегелі жылдар бопты. 

ЕРКЕБҰЛАН: Бұйырса, көке. Ыңғайы келсе көрейік. 

АХМЕТ: Қай жерде екен қыздың қабірі? 

ЕРКЕБҰЛАН: Білмедім онысын. Сұрап көрейік. 

АХМЕТ: Сонда сен бармағансың ба не жаназасына? Жетісіне? Қырқына да ма? 

ЕРКЕБҰЛАН: Ыңғайы келмей кетті ғой. 

АХМЕТ: Оның болмапты енді. Барайық осы демалыста.  

Фойеге Әлия мен Хадиша кіреді. Қолдарында банердің айналасын безендіруге арналған жабдықтар бар. 

ӘЛИЯ: Біз келдік. Мына жерді дайындап үлгеріпсіздер ғой? Бәрі жақсы ма?

ЕРКЕБҰЛАН: Иә, иә, бәрі де, бәрі де ойдағыдай. Көкеме алғыс, көмектесіп жіберді.  

ХАДИША: Актер да жоқ, атақ та жоғалған, біз неге мына тірлікпен бас қатырып жатырмыз? 

ӘЛИЯ: Енді жоқ екен деп өле қалмайтын шығар? 

ЕРКЕБҰЛАН: Әлия дұрыс айтады. Барлығы реттеле қалатын болса, мына жұмыс бәрібір алдымыздан шығады. Қам жеме, Хадиша. Менде бір-екі теория бар, барлығын да реттейміз. (шырылдаған телефонына қарайды) Көркемдік жетекші. Барып сөйлесіп келейін. Не істеу керектігін білесіңдер ғой, айналыса беріңдерші. Сосын, Хадиша, сен Сәкенге жазып жіберші. Бір сылтау тауып фойеге келсін.

Еркебұлан шығып кетеді. 

ХАДИША: Негізі, мынандай безендіру де біздің міндет емес. Бірақ үнемі біз айналысып кетеміз. 

ӘЛИЯ: Енді айналыспасақ, салатын контент жұпыны болады ғой. Ахмет аға, келе жатып естіп қалдық та. 

АХМЕТ: Солай ма?

ӘЛИЯ: Сіздің интонацияңыз, Еркебұлан ағаның даусы. Білмейм. Ойландырып қалды да. 

АХМЕТ: Нақты анығын мен де білмедім. Ләззат екеуі жүрген деп естігем бірақ. 

ӘЛИЯ: Бұрынғы қызы болған ба? 

АХМЕТ: Айта алмаймын. Бұл да жұмған аузын ашпайды ғой. Күліп, әзілдеп, әйтеуір тақырыпты бұрып тастайды. Алай-дүлей болып жүрген де шығар.

ӘЛИЯ: Содан шығар бәлкім.

АХМЕТ: Нені айтасыз?

ӘЛИЯ: А? Жәй! Ештеңе! Жоқ! Мен, не ғой, Ахмет аға, айтыңызшы, осы Еркебұлан аға іше ме? Яғни жиі ішіп тұра ма? Өйткені бір рет ішті де ол, корпоратив кезінде, осыдан екі ай бұрын! 

АХМЕТ: Ләззат сол кезде қайтыс болды.

ӘЛИЯ: Ааа. Ішпейтін адам деп ойлайтынмын ғой. Сол кезде ішкенін көріп. 

ХАДИША: Ол қыз қалай қайтыс болған?

АХМЕТ: Енді инсульт деп отыр жақындары. Ауылдағылар асылып қалған дейді. Күйеуі әбден қор қылып тыным бермеген деп те естідім. 

ӘЛИЯ: Біз білген де жоқпыз. Еркебұлан аға айтқан да емес. 

Еркебұлан қайтып келеді. 

ЕРКЕБҰЛАН: Алдиярдың үйіне кетті көркемдік жетекшіміз. Завтруппа екеуі бірге жүр. 

ХАДИША: Екеуі тағы ыңқылдатқан ба жүз граммнан? Кеше түрлері қорқынышты еді. 

ЕРКЕБҰЛАН: Иә, біршама ішкен, айтып отыр. Бүгінгі премьера деп әбден стресске түсіп, бір-бір разливноймен тынышталғылары келген басында. 

ХАДИША: Содан кейін бір-бірлерін қаншалықты сыйлайтынын тексеріп кеткен бе? 

ЕРКЕБҰЛАН: Солай десе де болады. 

Фойеге Сәкен жетіп келеді. 

СӘКЕН: Мәә, зорға дегенде құтылып шықтым ғой! Қалайсыз, Еркебұлан аға? 

ЕРКЕБҰЛАН: Қалың қалай? 

СӘКЕН: Аман-есен. Мәә, қырып дайындап жатыр ана режиссер! Алдияр келмей, ашуына жаман мінді! Паника деген ұрып тұр! 

ЕРКЕБҰЛАН: Иә, байқап жатырмыз. Өткендегі кастинг қалай болды? Өттің бе киноға? 

СӘКЕН: Ойбай, сіз оны қайдан білесіз?

ЕРКЕБҰЛАН: Естідік қой адамдардан. 

СӘКЕН: Ешкімге айтпаған сияқты едім. 

ЕРКЕБҰЛАН: Мен қуаныштымын сенің жан-жақты болып, театрдан тыс шығармашылыққа талпынып жатқаныңа. Өсу үшін аса маңызды ғой. 

СӘКЕН: Рақмет, аға! 

ЕРКЕБҰЛАН: Сәкен, сені шақырғандағы себеп келесідей. Арт жақта Мақпал қалай боп жүр? 

СӘКЕН: Қалай жүр дегенде жүр ғой, бәріміз сияқты иті шығып! 

ЕРКЕБҰЛАН: Жоқ, сен ойланып, мән бере айтшы. Әдеттегіден біртүрлі боп жүрген жоқ па? 

СӘКЕН: Енді… (кідіреді) көзі ісіңкіреп тұр біршама. Тырнақтары да түсіп қалған. Шайнап та тастаған сияқты. Сосын горилланы менен де қатты ішіп жатыр. Ішіп жатыр дегенде жұтып жатыр! Мүлде таңғалатын нәрсе емес, негізі. Режиссер мені тура солай қыспаққа алса, мен деген ішіп кетер едім! 

АХМЕТ: Бұл қыз рөлін ойнай алмай жатыр ма сонда? 

СӘКЕН: Жоға, барлық міндеттерді орындап-ақ тұр! Сөздерін де жатқа біледі! Бірақ шықпай жатыр ғой режиссердің ойынан!

ХАДИША: Мақпал - әр рөліне жауапты қарайтын актриса ғой. Бекерден-бекер негізгі әйел рөлін ойнап тұрған жоқ. 

ӘЛИЯ:  Еркебұлан аға? Не ойлап тұрсыз? 

ЕРКЕБҰЛАН: “Ай да, күн де” деген ән есіме түсіп тұр. 

ХАДИША: Неге?

АХМЕТ: Нұрлан Өнербаев айтатын ән бе? 

СӘКЕН: Қуандық Рахым. 

АХМЕТ: Немене?

ӘЛИЯ: Жас әнші. Сол да орындайды. 

АХМЕТ: Естімеппін.

ЕРКЕБҰЛАН: “Өмір сүріп күнменен, Айды сүйіп түнде мен…”

СӘКЕН: “Айда да, күн де жақсы ғой, бірін-бірі білмеген”

ХАДИША: Әйелім де бар, тоқалым да бар, өмір керемет деген ән бе? 

АХМЕТ: Негізі, әннің мағынасы басқашалау. 

ХАДИША: Толық тыңдап көрмеппін.

ЕРКЕБҰЛАН: Маңызды емес толық әннің мағынасы бұл жерде. Нақты осы төрт жол ғой бізге керегі. Сәкен, сен былай істеші. Алдияр табылғаннан кейін оған осы әнді айтып бер деп сұрашы.  

СӘКЕН: Ойбай, жәй ма? 

ХАДИША: Мен де ұқпадым. 

ӘЛИЯ: Мен ұққан сияқтымын. Ағай, сонда сіз Алдияр мен Мақпалды…

ХАДИША: Өләәә!

СӘКЕН: Еее, жоқ-ей! Мүмкін емес ол! Алдияр қатын бала-шағасы бар ғой! 

ЕРКЕБҰЛАН: Боса не бопты?

СӘКЕН: Енді… (кідіреді) Олай емес шығар енді!

ЕРКЕБҰЛАН: Онда неге Қорқыттың кеше Мақпалға “әдемілеп жыла” дегеніне ол соншама жынданады? Шыдамдылық танытуы “мұғжиза” болды деп өзің айтыпсың ғой қыздарға. 

СӘКЕН: Енді әріптес болған соң…

ЕРКЕБҰЛАН: Онда неге жынданбадың тура солай? Басқа актерлер ше? 

АХМЕТ: Сонда Алдияр дегендерін мына Мақпал дегенмен кеше түнде қырылып, содан жоқ боп кетті дегің кел ме?

ЕРКЕБҰЛАН: Жоқ, олай емес. Он бірінші сыныптың балалары ма ренжісіп бұлай шатақ шығаратын?

Фойеге Қорқыт кіріп келеді. 

ҚОРҚЫТ: Ой, сорлы, осы ма өлердей қысылып туалетке кеткенің?! 

СӘКЕН: Ой, амандасып қал-жағдай сұрасып қалдық, не бопты сонша? 

ҚОРҚЫТ: Дікеңдеме маған! Зыт бар сахнаға! 

СӘКЕН: Мақұл! Айқайлай бермеңізші! Қит етсе болды ұрса жөнеледі екенсіз! 

ЕРКЕБҰЛАН: Сәкен! Жаңағы айтқанымды ұмытпа! Мән бер, зейін сал, көресің сонда! 

СӘКЕН: Аха, жақсы. 

Сәкен кетіп қалады. 

ҚОРҚЫТ: Еркебұлан, өтініш, репетиция менде! Актерлерімді ұстап алып, мүлде басқа бір әңгімелермен уақытты алмаңызшы! 

ЕРКЕБҰЛАН: Енді жас актер үлкен фильмге түскелі жатыр екен, кастингтен өтіпті, бір құттықтап, ақыл-кеңес бергім келді. Кешірім сұраймын, артық кетсем! 

ҚОРҚЫТ: Иә. Қиын боп жатыр маған. Кетоналмен әрең жүрмін. (үһілейді) Фильмге түседі дейсіз бе? Жақсы ғой онысы. Мен де құттықтап қоямын. Кейін, әрине. Премьера біткен соң.

АХМЕТ: Алла сізге қуат берсін! 

ҚОРҚЫТ: А? Рақмет! Алдиярдан әлі хабар жоқ па? Аэропорттан әлі жетпеді ме? Не деген бітпейтін пробка?

ЕРКЕБҰЛАН: Жаңа сөйлестім, енесі жолда басы айналып, жаман болып, емханаға алып кетіпті. 

ҚОРҚЫТ: Солай ма? Неге сізбен ғана сөйлеседі ол?! 

ЕРКЕБҰЛАН: Білмедім, шыны керек. Қайта-қайта қоңырау шала бердім, жиырмадан асқан соң барып көтерді тұтқаны. 

ҚОРҚЫТ: Мәә, келсінші тезірек! Премьера ғой бүгін! 

ЕРКЕБҰЛАН: Келеді, келеді. 

Қорқыт кетіп қалады. 

АХМЕТ: Сөзіңе сене қоймады-ау. 

ЕРКЕБҰЛАН: Ой, сенбесе одан әрі! 

ӘЛИЯ: Ағай? Алдияр мен Мақпал шынымен де жүреді деп ойлайсыз ба? 

ХАДИША: Алдиярдың жынданғаны оншалықты дәлел де емес қой. 

ЕРКЕБҰЛАН: Біраз болды екеуінің біртүрлі боп жүргендеріне. Көз атыстары, жымиюлар, планерка кезіндегі мақтаулар. Мақпал әлеуметтік желіде қатты белсенді, провокациялық билер, фотолар, макияждар, сосын бір мезетте тәрбиелік, инабаттық, ледилер сияқты киіну, махаббат туралы стористер, цитаталар. Тура сол уақытта Алдияр да темекі тастағыш, ұқыпты киінгіш, үстіне одекалон сепкіш, сақалын алып тастағыш бола қалады. Тура дәлелім болмаса да сенімдімін. 

ХАДИША: Сіздің шынымен де байқамайтын нәрсеңіз жоқ, иә?

ӘЛИЯ: Сонда Алдияр қайда? 

Фойеге Мағжан жүгіріп келеді. Мұрнынан қан аққан, зәресі ұшқан. 

МАҒЖАН: Он убить меня хочет! Точно жын ұрды!

Фойеге қаһарына мінген Сәкен жетіп кіреді. 

СӘКЕН: Е, бері кел бері, мал! 

Артынан Қорқыт кіреді. Артына қарап айқайлайды. 

ҚОРҚЫТ: Отырыңдар ешқайда шықпай! 

МАҒЖАН: Еркебұлан! 

ЕРКЕБҰЛАН: Ей, не көрінді?! 

СӘКЕН: Өлтірем мен сені!

ХАДИША: Сәкен?!

МАҒЖАН: Ай, больно! 

АХМЕТ: Ей-ей, қойыңдар!

ҚОРҚЫТ: Аяқ асты осы боп кетті! 

СӘКЕН: Менің мамамды жәлеп дейтіндей кім едің сен?! 

МАҒЖАН: Я не говорил!

СӘКЕН: Жібер мені!

ХАДИША: Ай, қолым! 

ЕРКЕБҰЛАН: Тоқтай тұршы! 

СӘКЕН: Тіліңді жұлам мен сенің! 

ҚОРҚЫТ: Тоқташы! Айбай! 

ӘЛИЯ: Қорқыт аға! Дұрыс па бәрі?

МАҒЖАН: Дышть не мммог…

ЕРКЕБҰЛАН: Ой, иоб-твою, жібер оны! Ай, блин! 

СӘКЕН: Ай, басым! Немене ұрасыз мені?!

АХМЕТ: Қойсай болды! 

МАҒЖАН: Сотқа берем! 

СӘКЕН: Тіліңді жұлам! 

Сәкен Ахметті итеріп құлатып, Мағжанды қуып жетіп, екеуі төбелесіп кетеді. 

ӘЛИЯ: Болды, қойыңдар! 

Әлия ажыратпақшы болады. Бір сәтте Сәкеннің шынтағы Әлияның бетіне тиеді. 

ХАДИША: Әлия! Әлия! Не болды?! Қане, көрсетші! 

СӘКЕН: Әлөш, мен…

Сәкен сабасына түседі. Бірақ  орнынан тұрып үлгерген Еркебұлан оны бір ұрып құлатады. 

МАҒЖАН: Так тебе и надо! Шірітем мен сені түрмеді! 

ЕРКЕБҰЛАН: Бір ауыз! Бір ауыз сөз айтыңыз, мынаның қасына жатасыз жерге! 

ҚОРҚЫТ: Мағжан! В правду! Қысшы көтіңді! 

ЕРКЕБҰЛАН: Әлия?! Қатты ауырып тұр ма?!

Әлия басын изейді. 

ХАДИША: Қане, алшы қолыңды, көрейікші! 

ЕРКЕБҰЛАН: Қан жоқ. Қимылдатшы аузыңшы! 

ӘЛИЯ: Ааааййй! Сынбад, ыыййй! 

СӘКЕН: (орнынан тұрып) Әлөш, кешірші! 

ХАДИША: Блять, Сәкен, құрышы бар! 

СӘКЕН: Енді әдейі… 

ЕРКЕБҰЛАН: Е, далаға бар да, өз ісіңе анализ жасап келші, а?! 

СӘКЕН: Мақұл. 

МАҒЖАН: Я это так не оставлю…

ЕРКЕБҰЛАН: Ой,  бля!..

Еркебұлан Мағжанның бетінен шапалақпен бір ұрады. Сосын демде безендіру заттары тұрған қораптап скоч алып, Мағжанның аузын және қолын әбден айналдыра скочтай бастайды.

ҚОРҚЫТ: Еркебұлан, бұныңыз не?! 

ЕРКЕБҰЛАН: Сіз мүлде араласпаңыз! Барыңыз, Қорқыт Мұхтарұлы! Репетиция істейсіз бе, темекі шегіп келесіз бе, кофе ішіп ес жиасыз ба, кетіңізші! 

ҚОРҚЫТ: Жүр.

Қорқыт Сәкенді итеріп кетіп қалады. Еркебұлан Мағжанды Ахметке итереді. 

ЕРКЕБҰЛАН: Апарып инвалидтердің туалетіне қамап тастаңызшы! 

АХМЕТ: Енді бұл…

ЕРКЕБҰЛАН: Көке, өтініш, айтқанды істеңізші! 

Ахмет қатты наразы Мағжанды еріксіз түрде сүйреп ертіп алып кетеді. 

ХАДИША: Мұз басу керек шығар! Оны қайдан табам?

ЕРКЕБҰЛАН: Жолдың арғы бетіндегі әлгі кәрістердің лапша дүкенінде сататын еді ғой мұзы бар ыдыстар? 

ХАДИША: А, иә! Мен жүгіріп барып алып келейін! Қазір демде келм! 

Хадиша шығып кетеді. Еркебұлан Әлияның алдына келіп тізерлеп отырады. 

ЕРКЕБҰЛАН: Жібере бастады ма ауырғаны? Қатты шошып қалған шығарсың? 

ӘЛИЯ: Бәрі дұрыс, ағай.

ЕРКЕБҰЛАН: Түк қатысың жоқ саған тиіп кетті ғой кесірлері. Кешірші мені. 

ӘЛИЯ: Кінәңіз жоқ, ағай. 

ЕРКЕБҰЛАН: Бастығыңмын ғой. Жауаптымын. Қазір емханаға барайық.

ӘЛИЯ: Жоқ, қажет емес, ағай. 

ЕРКЕБҰЛАН: Ақшасын театр төлеп береді, қам жеме. 

ӘЛИЯ: Ағай, бәрі де жақсы. Сынған да жоқ, шыққан да жоқ. Тыртық та, жара да жоқ. Тек көгеріп қалады демесеңіз. 

ЕРКЕБҰЛАН: Ендеше үйіңе қайта ғой, таксиге салып жіберейін. 

ӘЛИЯ: Жоқ, ағай. Премьера күні бөлімді тастап кете алмаймын. 

ЕРКЕБҰЛАН: Әлия!

ӘЛИЯ: Ағай, қойыңызшы! Әлі екі тілде релиз жазуымыз керек, пост мәтіндері бар, мына жоғалып кеткен Алдияр мен ұрланған сорлы атақ та бар! Қалай тастап кетемін сіздерді? 

ЕРКЕБҰЛАН: (кідіреді) Ананың шынтағы саған тигенде қатты шошып кеттім. Бірдеңе боп қала ма деп. 

ӘЛИЯ: Ағай…

Фойеге Роза апа кіреді. 

РОЗА: Бәрі дұрыс па? Не қырғын болды? 

Еркебұлан орнынан тұрады. Әлия да көтеріледі. 

ЕРКЕБҰАН: Соны өзіміз де ұқпай қалдық қой. 

ӘЛИЯ: Сәлеметсіз бе! 

РОЗА: Сәлеметсің! 

ӘЛИЯ: Сәкеннің шынтағы бетіме тиіп кетті! 

РОЗА: Ойбу! Қайсы? Көгеріп қалады демесең, ауыр зақым жоқ сияқты. 

ӘЛИЯ: Иә, қазір мұз басып жата тұрамын. 

Хадиша кіріп келеді. 

ХАДИША: Сәлеметсіз бе, Роза апай! Жүр, Әлия, мұз әкелдім, кабинетке барайық! 

Хадиша Әлияны ертіп әкетеді. 

РОЗА: Сәкеннің қаһарына мінгені болмады енді. Бірақ, айналайын Еркебұлан, Мағжан бәле өзі тілеп алды. Өліп таяқ жеуі керек еді! 

ЕРКЕБҰЛАН: Қалай болса да, енді онымен басқаша сөйлесу керек боп тұр ғой, Роза апай! Сотқа берер болса, Сәкеннің де, мына театрдың да жағдайы бітті емес пе? 

РОЗА: Қалай боларын көрерміз енді. Не болса да, кінәнің бәрі Мағжаннан деп білемін. Ұнамайды ол маған. Барлығына маған пайдасы тие ме деген көзбен қарайды ол сүйкімсіз. 

Роза апа кетіп қалады. Еркебұлан диванға отырып, банерге қарайды. 

ЕРКЕБҰЛАН: Бұлар әлі театрдың мәңгіге жабылып қалуы мүмкін екенін білмейді ғой! 


Үшінші сахна

Декорация жасайтын шеберхана. Еркебұлан креслода отырады. Алдынға үстелде телефон, бір бөтелка коняк және коняк құйылған стакан тұрады. Есікті ашып, ішке Еламан кіреді. 

ЕЛАМАН: Жүніс ағаның тырысып қалады ғой тығып қойған конягін ішкеніңді білсе.

ЕРКЕБҰЛАН: Дұрыстап тықса, табылмас еді ғой. Бірақ ішкен де жоқпын. Құйып алдым да бетіне қарап отырмын. 

ЕЛАМАН: Неге? Жібермедің бе рахаттанып тұрып? 

ЕРКЕБҰЛАН: Мен деген бір ішсем, қатты кетіп қалатын бәлемін. Ондайға уақыт та жоқ, жағдай да жоқ. Соңғы рет ішкендегі жасаған масқарам да жетіп жатыр.  

ЕЛАМАН: Корпоротив кезіндегі ішкенің бе? Ол кез сенің есіңде жоқ деп естідік қой! Өтірікті перген екенсің ғой қыздарыңа. 

ЕРКЕБҰЛАН: Қыздарыңа демей-ақ қойшы енді

ЕЛАМАН: Ұмытып қалдым деп жегізетіндей не істедің сонша? 

ЕРКЕБҰЛАН: Аха, қазір жан сырымды ақтарып берейін саған!

Еркебұланның телефоны шырылдайды. Экранға қарап, Еламанға көрсетеді. 

ЕЛАМАН: Ууууһ! Естіп қойды ма?

ЕРКЕБҰЛАН: Ой, Атыраудағы театрларың да біліп алған шығар. Өсектің таралу жылдамдығын менсінбесей сен. (динамик режимін қосады) Алло? 

АЛИХАН: Еркебұлан, не төбелес, не қырғын, не естіп жатырмын мен?

ЕРКЕБҰЛАН: Қысқаша версиясы керек пе, ұзағы ма? 

АЛИХАН: Еркебұлан, енді сен миды жемеші! Не болды театрда? 

ЕРКЕБҰЛАН: Не болғанда екі ересек еркек аяқ асты мектеп балаларына айналып мүйіз қағыстырды.

АЛИХАН: Білә, немене қарап жүрсіңдер барлығың?! Қадағалап контрольда ұстамайсыңдар ма?!

ЕРКЕБҰЛАН: Репетицияда боп жатқан шатақты мен қалай бақылаймын, Алихан Омарұлы? Айтсаңызды режиссерге! 

АЛИХАН: Ей, қойшы-ей, сенде бір! Жауапкершіліктен қашқаннан бас не білесіңдер барлығың?! Ана есалаңды неменеге қамап қойдың?!

ЕРКЕБҰЛАН: Сотқа берем деп мияулап отыр ол бәленің бәрін бастап алып! 

АЛИХАН: Ой, иоб-твою ұрғыр, сол да жетпеп еді! Мына жақтағы жиналыс та басталмай жатыр, басшылары кешігіп! Еркебұлан! Бірдеңе етіп шеш мына қырғынды! Мен келгенше екеуі құшақтасып дос боп отыратын болсын! 

ЕРКЕБҰЛАН: Мақұл. 

АЛИХАН: Атақ жағы ше? Не болды ол? 

ЕРКЕБҰЛАН: Әлі іздеп жатырмыз. 

АЛИХАН: Мәә, Еркебұлан! Тапшы тездетіп! 

Алихан тұтқаны тастайды.

ЕЛАМАН: Бір ішіп жібересің-ау, досым. 

Еркебұлан тағы да телефонын алып, аудио хат жібереді. 

ЕРКЕБҰЛАН: Ей, Сәкен, мен цехта отырмын, бәрін таста да ұш бері қарай! (телефонды үстелге қояды) Отындай шабылған декорация анау ма? 

ЕЛАМАН: Иә. Көрдің бе, жөндеуге мүлде келмейді. Бірдеңе етіп ыңғайластырып бір қажеті жаратармыз. 

ЕРКЕБҰЛАН: Бұның быт-шытын шығарған Алдияр сияқты маған. Кеше жаман қатты жынданып жүрді дейді ғой. 

ЕЛАМАН: Онысына таңғаламын деп айта алмаймын. Ондай мінезі бар жындының. Сол себепті қашып тығылып жүр дейсің бе? 

ЕРКЕБҰЛАН: Білмейм. Әуел бастан біртүрлі тірлік боп тұр бұның бәрі. 

ЕЛАМАН: Досым, сен маған мынаны айтшы. Алдияр қалай ғана бұл спектакльде басты рөлге ілініп кетті? Тасып бара жатқан талант емес қой!  

ЕРКЕБҰЛАН: Режиссер дұрыс шешпеді дейсің бе? 

ЕЛАМАН: Режиссерің оны ит қылып жатыр ғой! Сенбеймін мен Қорқыттың өзі таңдап алғанына! 

ЕРКЕБҰЛАН: Сен ғана солай ойлайсың ба? Әлде тағы бар ма осы сұрақпен бас қатырып жүргендер? 

ЕЛАМАН: Бар ғой, әрине. Біз емес, актерлердің өздері бастайды ғой бұндай әңгімені. Барлығы да директор солай шешкен деп жүр, Қорқыт емес. 

ЕРКЕБҰЛАН: Барлығының бос уақыттары көп сияқты ғой, иә? 

Есік ашылып ішке Сәкен кіреді. 

ЕЛАМАН: О, Бойка келді бізге! 

СӘКЕН: Ой, кетші бар!

ЕЛАМАН: Кетпесем ше? Зык-зык еткізесің бе? 

СӘКЕН: Ой, жеп қалшы сен! 

ЕРКЕБҰЛАН: Сәкен! (қолына таяқ алады) Екі қолыңды ана үстелге қой! 

СӘКЕН: Мәә, брат, әдейі емес қой енді!..

ЕРКЕБҰЛАН: Қой дедім қолыңды. Мен екінші рет қайталап тұрмайм мына жерде. 

СӘКЕН: Түу, блин!

Сәкен екі қолын үстелдің үстіне қояды. Еркебұлан бар күшімен оның қолынан бір ұрады. Сәкен қолдарын кеудесіне жапсырып алып, бүктелініп, ауырсынып тұрады. 

ЕРКЕБҰЛАН: Әлияның беті тек көгеріп қалғанына сен қуан. Тісі сынып, жағы шығып, қан жоса болса не істер едің? Кішкентай баласың ба сен? Анау бүйтті, мынау сөйтті деп жұдырықтаса жөнелетін? 

СӘКЕН: Бопты, мен-ақ екен кінәлі, мойындаймын! Бұлай болады деп ойлаған да жоқпын! 

ЕРКЕБҰЛАН: Ашуға ерік берсең болатыны осы. Өзіңе де проблема, өзгеге де. Міне, айқын мысалы. Бүгінгі премьерадағы декорация, қазіргі түрі мынау. Бұны да біреу пара-парасын шығарған. 

СӘКЕН: Кешірім сұраймын енді! Не істей алам басқа? 

ЕРКЕБҰЛАН: Не деді Мағжан, сені соншалықты жын ұратындай? 

СӘКЕН: Қайта-қайта ескерту айта берді маған, режиссер Қорқыт емес, өзі сияқты! Әрбір айтқан сыны орысша, оны түсініп жатқан мен жоқ! Қазақша айтыңыз, тым ұқпадым деп едім, бастады намысыма тиюді! Өзім туралы айтса бір жөн, шыдап тұра берер едім, бірақ мама тіл тигізді ол! 

ЕРКЕБҰЛАН: Не айтты сонда? 

СӘКЕН: Бір орыс кезінде мамамды періп-періп, сосын тастап кеткен! Сол себепті мамам орыстарды жек көріп, мені де солай тәрбиелеген! 

ЕЛАМАН: Ө, шелек! Жағын конкретно сындыру керек қой оның!

Есік ашылып, ішке Мағжанды итеріп Ахмет кіреді. 

АХМЕТ: Тым қатты шулап кетті мынау! Бірдеңе етіп шешпесең, Еркебұлан, сабасына түсер түрі жоқ! 

МАҒЖАН: Ммммм? Мммммммм! 

ЕРКЕБҰЛАН: Қазір мына скочтардың бәрін алып тастаймыз. Бірақ айқайлап шулайтын болсаңыз, тағы да скочтап, бұл жолы подвалға қамаймыз! Түсіндіңіз бе? 

Еркебұлан скочтарды жыртып алып тастайды. 

МАҒЖАН: Вы все за это заплатите! Соттаймын барлығыңды! 

ЕРКЕБҰЛАН: Отырыңызшы, Мағжан Байтасұлы! Дұрыстап адам сияқты сөйлесейік! 

МАҒЖАН: Да иди ты! 

АХМЕТ: Інім. Отыра қойшы. 

Еламан Мағжанды сүйреп апарып орындыққа отырғызады. 

МАҒЖАН: Не? Бәрін ұмытып, счастливо и дружно заживем? 

ЕРКЕБҰЛАН: Дөп басып айттыңыз. 

МАҒЖАН: Не бывать этому! 

ЕЛАМАН: Мәә, бәле іздеп қалған мыжың екенсіз, бетіңізге айтайын! Сіз маған мына нәрсені түсіндіріңізші! Сіз не режиссер емессіз, не драматург емессіз, не актер емессіз, бар болғаны декорация мен костюмдердің эскизін сызған суретшісіз! Сол үшін қыруар ақша алып отырсыз, солай емес пе? Енді не үшін театрға келіп алып режиссер орнына режиссер боп жүрсіз?

МАҒЖАН: Потому что это мой проект! Имею права! 

СӘКЕН: Е, оттамашы, а! Ешқандай құқығың жоқ сенің! 

ЕРКЕБҰЛАН: Ауыздарыңызды барлықтарыңыз жабыңыздаршы! Мен ғана сөйлейін! Рақмет! Мағжан Байтасұлы, әңгіме былай. Сізді бұл театрда ешкім ұнатып тұрған жоқ. Иә, басында талантыңызға тәнті болдық, бұрынғы жұмыстарыңыз ұнады. Бірақ, шыны керек, мінезіңіз ит екен! 

МАҒЖАН: Да как вы себе!..

ЕРКЕБҰЛАН: Егер сіз сотқа беріп, БАҚ өкілдеріне барып, мына өзіңіз бастаған былықты одан бетер скандал қылып жариялайтын болсаңыз, біз бүткіл театр болып сізге қарсы шығамыз. Айналдырып келгенде жанжалды бастаған да сіз, бірінші болып ұрған да сіз, мынаның мұрнын қанатқан да, қыздың бетін көгерткен де сіз боп шыға келесіз. 

МАҒЖАН: Директор…

ЕРКЕБҰЛАН: Ал директор болса сізді еліміздегі ешбір мемлекеттік театр жұмысқа алмайтындай етіп қара тізімге енгізеді. Мағжан Байтасұлы, қалай ойлайсыз, директор үшін жаман скандалдың бүткіл әлемге жария болғаны керек пе, әлде бәрінің ұмытылып, тынып өмір сүрген керек пе? 

Кешкене үнсіздік орнайды. 

МАҒЖАН: Окей. Мен түсіндім сізде. Но он ударил меня первым. Кешірім сұрасын. 

СӘКЕН: Кешір, шошқа, ит боппын! 

ЕРКЕБҰЛАН: Сәкен! 

СӘКЕН: Жарайды! Ұрғаным үшін кешірім сұраймын! 

АХМЕТ: Қол қағыстырғандарыңыз жөн шығар. 

Сәкен мен Мағжан қол қағыстырады. Дәл сол сәтте есік ашылып ішке Хадиша мен Әлия кіреді. 

ХАДИША: Не боп жатыр мұнда? 

ЕЛАМАН: Бітімге келіп жатырмыз. Кешірім сұрап, татуласып дегендей. 

ӘЛИЯ: Сонда менен ешкім кешірім сұрамай ма? 

МАҒЖАН: Я вас вообще не трогал. Былай тұрыңызшы, кетейін мен. 

ЕРКЕБҰЛАН: Тоқтай тұрыңыз, Мағжан Байтасұлы! Бір ғана сұрақ сізге. Инстаграмдағы пост бойынша сізге кім айтты? Кім көрсетті ешкімнің аты жоқ деп? 

МАҒЖАН: Это был режиссер. Қорқыт сам показал. Кете берсем бола ма? 

Мағжан шығып кетеді. Сәкен Әлияға жақындайды. 

СӘКЕН: Әлөш, мен қатты, өте қатты кінәлімін. Кешірім сұраймын. Қалай болғанын өзім де түсінбей қалдым. Әдейі емес, шын айтам. 

ӘЛИЯ: Білем, Сәкен. Бірақ бәрібір де саған жыным келіп тұр! Біреу бірдеңе айтты екен деп төбелес бастау керек пе? 

СӘКЕН: Ендігіде мен өз-өзімді мұқият қадағалаймын. Уәде берем. 

Сәкен Әлияға қолын созады. Әлия Сәкенді бір құшақтап, кешіргенін білдіреді. Сосын Сәкен шығып кетеді. 

ЕРКЕБҰЛАН: Бәрі дұрыс па, қыздар? 

ӘЛИЯ: Кешегі күзетші ағай келді, сонымен сөйлестік жаңа. Кеше түнде директордың кабинетіне бір ғана адам кірген екен. 

ХАДИША: “Директор зарядкамды алған, кабинетінде қалдырып кетіпті” деп түсіндіріпті. 

ЕРКЕБҰЛАН: Кім екен ол? 

ӘЛИЯ: Алдияр.

ХАДИША: Бәленің бәрі содан басталып жатыр ма, қалай? 

ЕРКЕБҰЛАН: Қыздар, мен сендерге бір құпия айтайын. Барлықтарыңызға да айтайын, отырыңыздаршы. Осыдан екі ай бұрын директор бір хабар естіп келді. Өте жоғары жақтағы біреулер жеткізген. Біздің театрдың тұрған жері өте қалталы, ықпалы көп бір тараптарға қатты қызық боп жатыр екен. Олар жоғарғы лауазымдағы, өте жоғарыдағы, шешім қабылдайтын бастықтардың құлағын бұрап жатқан көрінеді. Олар қолдау табатын болса, біздің театр мына ғимараттан толыққанды айырылады. 

ЕЛАМАН: Сонда біз жұмыссыз қалайық деп тұрмыз ба? 

ЕРКЕБҰЛАН: Бәрі де мүмкін боп тұр. Бүгінгі премьера - әдеттегі премьералар сияқты емес. Жоғар жақта театрымызды қорғай алатын мықты біреу керек болып тұр. Әкімнің жақсы көретін жазушысы, соңғы жылдары үздік спектакльдер қойған режиссер, барлығы да театрдың жабылып қалмауына бағытталған әрекеттер. Басты рөлдегі Алдияр да әкімнің жерлесі. Әйтпесе оның деңгейі төмен екені баршамызға белгілі ғой. 

ӘЛИЯ: Ал атақ ше? Роза апаның атақ алғаны қаншалықты маңызды? 

ЕРКЕБҰЛАН: Кезінде әкімге сабақ берген екен. 

Есіктен Мұрат кіреді. 

МҰРАТ: Ойбай, сіздер осында отыратын болғансыздар ма? Акиматтағы жиналыс отмена болды. Ертеңге ауысты. Жүріңіздер үлкен залға. Директор келді. Барлық ұжым жиналсын деп жатыр.  


Төртінші сахна

Үлкен зал. Ұжым түгел жиналған. Хадиша, Әлия, Еламан, Мұрат, Ахмет, Еркебұлан бірінің артынан бірі кіреді. 

АЛИХАН: Такс, әріптестер! Не былық боп жатыр театрда?! Не проблема жалпы?! Сәкен! Тұршы орныңнан! Не төбелесіп жүрсің?!

СӘКЕН: Алихан Омарұлы, мен осы келеңсіздік үшін кешірім сұраймын. Барша ұжым алдында кінәлімін, айып етпеңіздер. Бір ыңғайсыз жағдай боп қалды Мағжан Байтасұлы екеуміздің арамызда. Ендігіде қайталанбайды. 

АЛИХАН: Шешілді ме сонымен?!

СӘКЕН: Иә, біз Еркебұлан ағаның көмегімен бір бітімге келдік. 

АЛИХАН: Әріптестер, бұл жердегі барлықтарыңыз ересек тұлғаларсыздар. Үлкен театрдағы маңызды мамындық иесісіздер. Кәсібилік, этикаға сай болу, адами сыйластас, бұлардың барлығы сіздерге жүктелген ең негізгі міндет. Егер де әлдекім өзін осы міндеттерге сай ұстамаса, кабинетімнің есігі ашық, келіңіздер, айтыңыздар. Жоқпын ба орнымда, телефоным баршаңыздар, звондаңыздар. Не ол мәдениет ошағындағы төбелес деген?! Естіген адамға ұят! Қорқыт Мұхтарұлы, сіз қайта қарап жүрсіз?! 

ҚОРҚЫТ: Мен Мақпалға биіне қатысты түсіндіріп тұрғанмын, аяқ асты төбелесіп кетті бұлар, өзім де ұқпай қалдым. 

АЛИХАН: Қалай ұқпай қаласыз?! Сіз ғой бұл жердегі заң да, патша да! 

ҚОРҚЫТ: Мен кешірім сұраймын. 

АЛИХАН: Әріптестер, болмайды бұлай! Бүгін премьера, мына зал адамдарға толық отырады, масқара боп тұрасыздар ма мына киелі сахнада! Театр сүйер көрермендер, жақындарыңыз, сыншылар мен түрлі мамандар, журналисттер, бәрі жүреді! Әкімнің өзі келгелі жатыр, әкім! Дәл бүгін ұжым болып, тиянақты жұмыс көрсету керек емес пе?! 

ҚОРҚЫТ: Менің де қалауым сол, Алихан Омарұлы. Барлығымыз да премьераның дұрыстап өткенін қалаймыз. Бірақ мына Алдияр әлі жоқ қой! 

АЛИХАН: Еркебұлан? Келе жатыр деп едің ғой?

ҚОРҚЫТ: Мен көркемдік жетекшімен де сөйлестім. Алдиярдың үйіне өзі іздеп барыпты. Онда да жоқ екен. 

АЛИХАН: Ешкім қайда екенін білмей ме сонда?!

ЕРКЕБҰЛАН: Мен білемін. 

ҚОРҚЫТ: Кешіріңіз, бірақ оның артын бағанан бері жауып келгеніңіз жеткішікті деп ойлаймын! 

ЕРКЕБҰЛАН: Сіз мені өтірікші дегіңіз келіп тұр ма? 

ҚОРЫТ: Енді менің ғана емес, директордың да бетіне қарап ұялмай өтірікті тықтыңыз ғой! Аэропорт дедіңіз, ауырып қалған енесі дедіңіз! 

АЛИХАН: Еркебұлан! Қайда Алдияр? Білем деп тұрсың ғой, айтсаңшы енді!  

ЕРКЕБҰЛАН: Білем дегенде мен оның тірі ме, әлде өлі ме, сонысын айта алмай тұрмын. 

АЛИХАН: Не айтып тұрсың? 

ЕРКЕБҰЛАН: Біз дәл қазір, дәл осы сәтте Алдияр қайда деген сұрақты бір ғана адамға қоюымыз керек. 

АЛИХАН: Кімге? 

ЕРКЕБҰЛАН: Қорқыт Мұхтарұлының өзі. 

ҚОРҚЫТ: Маған?! Ойбай, Алдиярды таңнан бері іздеп жатқан жалғыз мен ғой! 

ЕРКЕБҰЛАН: Онда неге мына үстелге мүлде мән бәрмедіңіз?

ҚОРҚЫТ: А?! Не айтып кетіңіз?! Қандай үстел?! Не үстел?!

ЕРКЕБҰЛАН: Мына тұрған декорация! Бұл Жүніс ағаның жұмыс үстелі ғой, өткен ғасырдағы англиялық үстел емес! 

АЛИХАН: Еркебұлан! Не айтып жатырсың, дұрыстап түсіндірші! 

ЕРКЕБҰЛАН: Бүгін премьера! Қашаннан бері жүріп жатқан өлген дайындық! Режиссердің өзі барлығын ерте шақырады! Өзі де ерте келеді! Өйткені спектакль жүз пайыз керемет шығуы керек, солай емес пе, Қорқыт Мұхтарұлы? Әрбір деталь, әрбір бөлшек, әрбір іс-қимыл, әрбір айтылатын сөз, бәрі де маңызды ғой, иә? Онда неге аса құрметті режиссер декорацияның ауыса қалғанын байқамайды?

ҚОРҚЫТ: Енді… (кідіреді) басты рөлдегі актер жоқ боған соң… 

ЕРКЕБҰЛАН: Е, қойыңыз, соншалықты деңгейдегі сабалақ емес шығарсыз? Айтыңызшы, Қорқыт Мұхтарұлы, сіздің жоспарыңыз қандай болып тұр? Эркюль Пуаро болып өзіңіз  ойнай салайын дедіңіз бе? Қойыңыз, ондай мұрт сізге жараспайды! 

ҚОРҚЫТ: Сіз менен ары тұрыңызшы, а! 

ЕРКЕБҰЛАН: Айтыңызшы маған. Мынаның орнында тұруы керек болған декорацияны кім балталап тастады? Алдияр ма, әлде сіз бе, сонысын ғана түсінбей тұрмын мен! 

ҚОРҚЫТ: Сіз дәлелсіз, айғақсыз айыптарды лақтыра береді екенсіз, иә?! Эркюль Пуаро сияқты бола алмасаңыз да, сәл ұқсауға тырыссаңызшы! Декорацияға мән бермегеніме ғана жабысып алдыңыз ғой! 

ЕРКЕБҰЛАН: Ал бетіңіздегі тыртық ше? Тырнағы қатты ұзын біреу тырнап алған ғой! Солай емес пе, Мақпал?! Сіз ғой тырнап алған?!

МАҚПАЛ: Менің дым қатысым жоқ. 

ЕРКЕБҰЛАН: Енді сіз өтірікті соқпай-ақ қойыңызшы. Тырнақтарыңыздың жартысы жоқ, өздігінен өзі түсіп қала ма?! 

АЛИХАН: Иоб-твою, не боп жатыр мұнда?!

ҚОРҚЫТ: Мен де соны білгім кеп тұр! Дым түсініп жатқан жоқпын! 

ЕРКЕБҰЛАН: Бұл жерде менің де біршама кінәм бар шығар. Иә, солай болуы да мүмкін. (Алиханға қарайды) Сіз екеуміз бекіттік қой Алдиярды басты рөлге, есіңізде ме? Сосын Қорқыт Мұратұлын бірге көндірдік. (Қорқытқа қарайды) Ал сізге ол әуел бастан ұнаған жоқ, солай емес пе? Рөлден де алып тастай алмадыңыз, тағы да көтіңізді қыстырып қойдық. Алдиярды жек көруіңіздің негізгі себебі осы шығар. 

АЛИХАН: Бләт, Еркебұлан?! Алдиярдың қайда екенін білесің бе, жоқ па?!

ЕРКЕБҰЛАН: Сол мәселеге келе жатырмын ғой! Тыңдасаңызшы! Біз қойып жатқан мына спектакль, “Нілдегі өлім” деген шығарма, бұл шәй ғана детектив емес. Бұл адамды шынайы сүйе білу, махаббаттың түпкі мәні не деген сұрақтарды қамтитын туынды. Ал бұл туынды спектакльге айналған кезде барлық шығармашылық топ тура осы сұрақтарға батып кетеді. Саналы түрде, бейсаналы түрде, маңызды емес, ойға өлім берілесің. Махаббаттың оты да лаулап жана бастайды. Тура солай болды емес пе, Мақпал? 

МАҚПАЛ: Мен сізді түсініп жатқан жоқпын. 

ЕЛАМАН: Жалғыз сен емес, сұлуым. Көп адамның басы қатпай отыр. 

ЕРКЕБҰЛАН: Алдияр - ол жақсы жігіт. Енді солай деуге де болатын шығар. Харизмасы бар, күлдіре біледі, проблемаларды шеше алады, жауапкершіліктен қашпайды. Ғашық болуға тұрарлық адам, солай емес пе? 

МАҚПАЛ: Мен оған ғашық емеспін! Не айтып тұрсыз?! Иә, біз жақсы араласамыз, доспыз, бірақ соған бола арамызда бірдеңе бар деп қалай ғана айтуға аузыңыз барып тұр?! Оның әйелі де бар!  

ЕРКЕБҰЛАН: Иә, әйелі бар. Тек оларда махаббат жоқ қой. Бірін-бірі сүймейді. Ал сіздерде бәрі басқаша. Алдияр сізді қатты жақсы көреді. Сіз де оны сүйесіз, солай емес пе?

МАҚПАЛ: Олай емес! Алланың атымен ант етейін! 

ЕРКЕБҰЛАН: Шындықтың қандай екені маңызды емес. Қорқыт Мұхтарұлы не ойлайды, сол ғана маңызды. 

ҚОРҚЫТ: Түф, тегі, мына сандырақтың бітетін де уақыты жетпеді ме?! 

Еркебұлан бар күшімен Қорқытті бір ұрып құлатады. Ұжым түгелдей шошып кетеді. 

АЛИХАН: Есіңнен адастың ба сен?!

ЕРКЕБҰЛАН: Сіздің кабинетіңізге кіріп жақсылап тұрып тінтіп шыққан адам - Алдияр! Тапқыңыз келе ме оны, жоқ па? 

Орнынан тұрып үлгерген Қорқыт Еркебұланды бір ұрып құлатады. 

ҚОРҚЫТ: Мен айқайлап қаша жөнелетін Мағжан емеспін, біле жүріңіз. 

Еркебұлан жерде жатқан қалпы Қорқытты аяғынан шалып құлатады. Сосын қолына тие қалған қатты декорацияны алып, Қорқытты бірнеше мәрте ұрып тастайды.  

ЕРКЕБҰЛАН: Мен бұл жерде Эркюль Пуаро боп жүрген жоқпын, Қорқыт Мұхтарұлы. (барша ұжымға қарайды) Сіздермен жаңадан танысып, қылмыстың түбіне жету үшін сұхбаттасып жүрген жоқпын. Менің бұл театрда істеп жатқаныма сегіз жылдан асып үлгерді. Бұл жердегі әрбір адамды, болып жатқан әрбір мылжыңды білемін мен! (Мақпалға жақындайды) Жасырмай айтыңызшы! Мына кісі сізге қырыңдады ғой, солай емес пе? 

ҚОРҚЫТ: Өтірік! Болған жоқ олай! 

Еркебұлан қолындағы декорацияны Қорқытқа лақтырады. 

ЕРКЕБҰЛАН: Сізге түк те болмайды. Шындықты айтыңызшы. Бетін сол себепті тырнап алдыңыз ба? 

МАҚПАЛ: Иә! Ол мені зорламақшы болды! 

ҚОРҚЫТ: Жоқ! Олай емес! 

ЕЛАМАН: Ей, жапшы-ей аузыңды! 
МАҚПАЛ: Мен сізге қайта-қайта айтым қаламаймын деп! Уже қаншама күн болды, қоятын түріңіз жоқ! Сөз түсінбейсіз! Удай мас боп зорлағыңыз келді! 

АЛИХАН: Қорқыт?! Рас па айтып отырғаны?!   

ҚОРҚЫТ: Мен қатты стрессте жүрмін. Шамалы ішіп алдым кеше! Ештеңе есімде жоқ! 

ЕРКЕБҰЛАН: Ой, енді амнезиямен ақталуыңыз қалып еді! Жүрміз ғой біз өліп ішсең те ештеңе ұмытпай! Сіз де ештеңе ұмытқан жоқсыз! 

ӘЛИЯ: Қалай ештеңе ұмытпай?

ЕРКЕБҰЛАН: Әлия, мен…

ӘЛИЯ: Сонда сіз… 

ЕРКЕБҰЛАН: Әлия, кейін…

ӘЛИЯ: Екі ай болды ғой басым қатып жүргеніне! Мас болып ішесіз де мені ернімнен сүйесіз, ертесіне есімде жоқ деп сендіресіз! Болмайды ғой олай, Еркебұлан аға! 

Әлия жылап шығып кетеді. 

ХАДИША: Әлия, тоқташы! Әлия! 

Хадиша Әлияның артынан кетеді. 

ҚОРҚЫТ: Менен дым да айырмашылығыңыз жоқ екен ғой сіздің.

ЕРКЕБҰЛАН: Не дедің?!

Еркебұлан жынданып Қорқытқа ұмтылады. Ахмет алдынан шығып тоқтатады. 

АХМЕТ: Сабыр, Еркебұлан, сабыр! Қайда тұрғаныңды ұмытпа! 

ЕЛАМАН: Иә, досым, сен сабырлы болшы. Мен болмай-ақ қояйын. 

Еламан бар күшімен Қорқытты ұрып құлатады.

АЛИХАН: Ей, бләт, барлығың көттеріңді қысасыңдар ма, жоқ па?!

МАҚПАЛ: Алдияр көріп қалды кеше. Мені құтқарып алды. Төбелесті екеуі. Үстел де солай сынды. Екеуі бір-бірін соның бөлшектерімен сабады ғой. 

ЕРКЕБҰЛАН: Сосын не болды? 

МАҚПАЛ: Мына кісіні Алдияр қуып жіберген. Жолама театрға деп. Содан кейін не болғанын білмеймін. 

АЛИХАН: Егер солай болғаны рас болса, неге айтпадың? Неге өзіңді зорламақшы болған адаммен спектакльге дайындалып жүрсің?

МАҚПАЛ: Енді бүгін премьера ғой!

АЛИХАН: Ой, біләә…

ЕРКЕБҰЛАН: Негізі, ақылға қонымды шешім болды, Қорқыт Мұхтарұлы. Алдиярды жоқ қылып жіберіп, артынан бірінші болып іздеу салғаныңыз. Ешкім де сізді күтіктемес еді. 

АЛИХАН: Алдияр қайда, Қорқыт?! Тірі ме хоть?! 

Қорқыт сәл ойланады. Сосын қалтасынан кілтін шығарып Еламанға лақтырады. 

ҚОРҚЫТ: Багажникте жатыр. 

Еламан жүгіріп шығып кетеді. 

СӘКЕН: Мен оған көмектесейін. 

Артынан жүгіріп кетеді. 

АЛИХАН: Басы істейтін ересек адамсың ғой сен! Не істемекші едің ол балаға?!

ҚОРҚЫТ: Білмеймін. Әлі шешкен жоқ едім. 

АЛИХАН: Құрышы бар көзіме көрінбей!

Қорқыт шығып кетеді. Алихан талып қалатындай қимылдап отыра кетеді. 

ЕРКЕБҰЛАН: Алихан Омарұлы, бәрі дұрыс па? 

АХМЕТ: Су, бірдеңе әкелейін бе?  

АЛИХАН: Жоқ, бәрі жақсы. Басым айналып кетті ғой. Барлығы давлениеден. Жоқ, ұялғаннан. Ұяттан жерге кіріп кетейін деп тұрмын, Еркебұлан. Ит өлген бір алыс жаққа қашып кетсем бе деймін. Немене бітпейтін проблема боп кетті? Бәлкім театрды шынымен де жауып тастай салу керек шығар? Үлкен идеялар өмір сүретін киелі өнер мекені ғой бұл! Ал жұрттың осындай жерде істеп жүргені мынау! (Мақпалға қарайды) Байқамай жүрген екенбіз, қарындасым, кешіре гөр бізді! Қорқыт бұдан былай ешбір театрда спектакль қоймайтын болады, уәде берем саған! Қаласаң, премьераны да өткізбейміз! 

МАҚПАЛ: Жоқ! Осы күнге дейін бекерден-бетер шыдап қиналып келген жоқпын! Барлығымыздың еңбегіміз бар ғой! Премьера болсын, Алихан Омарұлы! 

ЕРКЕБҰЛАН: Премьераның өткені дұрыс. Бұл барша театрдың спектаклі ғой, жалғыз режиссердің емес. Барлығымыздың еңбегіміз бар. 

Сәкен мен Еламан түрі қатты нашарлап кеткен Алдиярды ертіп келеді. 

АЛДИЯР: Амансыздар ма, қалайсыздар? Кешіккенім үшін кешірім сұраймын! 

ЕРКЕБҰЛАН: Аман-есен табылғаның жақсы болды. 

АЛИХАН: Алдияр! Кеше менің кабинетімде не істедің? Атақты сен алып кеттің бе?

АЛДИЯР: Ешқандай атақ туралы білмеймін, Алихан Омарұлы. Ана иттің баласы Қорқыт жасанды интелект арқылы Мақпал екеуміздің сүйіскен суреттерімізді істепті. Копиясын сізге бергенін деп айтты. Кабинетіңізге кіріп, соларды іздегенмін. Сөйтсем мені алдап жіберген екен. Сіздің кабинетіңізде жүрген кезімде ол мына жақта Мақпалды қорламақшы болды.

ЕРКЕБҰЛАН:  Екеуіңнің араларыңда бірдеңе бар ма? 

АЛДИЯР МЕН МАҚПАЛ БІРГЕ: Жоқ! 

АЛИХАН: Е, қойыңдаршы болды! Екеуі де ересек, өздері білсін не істесе де! Бірақ ұят деген болуы керек, дұрыстап ойланыңдар! Атақты сен алмаған болсаң қайда кетеді ол? Еркебұлан, тапшы соны! 

ЕРКЕБҰЛАН: Мақұл. Тауып берем. 

АЛИХАН: Ал сіздер, құрметті артистер, спектакльге дайындалыңыздар! Режиссер жоқ болса да бірдеңе етіп шығарыңыздар! Масқара болып қалмайық! Мен кабинетке барып жата тұрайыншы! 

Алихан шығып кетеді. 

АЛДИЯР: Барлығымыз бір сағат демалып алсақ. Сосын жиналайық. 

Алдияр шығып кетеді. Артынан бір-бірлеп Мақпал, Сәкен, Еламан, Роза, Ахмет, өзге актерлер түгел шығып кетеді. Еркебұлан үһілейді. 

ЕРКЕБҰЛАН: Қалай ғана айтып қойдым, а! 


Бесінші сахна

Даму бөлімінің кабинеті. Әлия мен Хадиша әрқайсысы өз үстелінде отырады. Екеуі де үнсіз. Кабинетке Еркебұлан кіреді. Әлия оған қарамайды да. Хадиша ғана қарап, “Неге бұлай былықтырдың?” деп қарайды. 

ЕРКЕБҰЛАН: Алдияр табылды. 

ХАДИША: Иә, естідік. Шулап жатыр ғой бәрі чатта. 

ЕРКЕБҰЛАН: Иә, біраз уақыт басылмайды бұл әңгіме. (Әлияға жақындайды) Бізге сөйлесу керек сияқты ғой. 

Әлия үндеместен тұрып, заттарын алып, шығуға дайындалады. Еркебұлан ештеңе істемейді. Хадиша есіктің алдына барып тұрып алады. 

ӘЛИЯ: Тұр былай! 

ХАДИША: Тұрмайм!

ӘЛИЯ: Тұр дедім!  

ХАДИША: Еркебұлан ағамен дұрыстап сөйлеспей, ешқайда шықпайсың!

ӘЛИЯ: Хадиша! 

ХАДИША: Мен бұрынғы жігітіммен барлығын шешіп нүктесін қою үшін қыруар ақша жұмсап Түркияға барып келдім. Жыныма тиме менің, сөйлесесің дедім бе, сөйлесең. 

ЕРКЕБҰЛАН: Әлия. Сәл ғана уақытыңды бөлші. Өтініш. 

ӘЛИЯ: Мақұл. 

Әлия заттарын қойып, орнына отырады. 

ХАДИША: Мен барып кофе алып келейін барлығымызға. 

Хадиша Еркебұланға көзбен “Бүлдіріп алма!” деген белгі беріп, шығып кетеді. 

ӘЛИЯ: Ал. Тыңдап тұрмын. Айтыңыз. 

Еркебұлан ішкі қалтасынан бүктелген екі қағазды шығарады. Біреуін Әлияға береді. 

ЕРКЕБҰЛАН: Оқып шықшы. Бәрін де түсіндірем. Оқып шықты. 

Әлия бүктелген қағазды ашып, оқуға кіріседі. 

ӘЛИЯ: “Қымбатты менің жақындарым! Бірінші кезекте өздеріңнен кешірім сұраймын. Менің кесірімнен қайғырып отырсыздар, түсінемін, айып ете көрмеңіздер. Шынымды айтайын, мен шаршадым. Тырысып шаршадым. Қаншалықты батыл болуды қаласам да, шамам келмей жатыр. Не үшін шыдап бағуым керек, түсіне алмай кеттім. Жасым отызға таяп қалды, ал мен болсам бұл өмірде ештеңе тындырған жоқпын. Қай жазығым екенін білмеймін, бірақ маған мені адам көрмейтін, болмашы нәрсеге бола жыны ұстап, тоқтаусыз қызғана беретін еркексымаққа қатын болу бұйырған екен. Таяқ жемейтін күнім қалмады. Жалғыз дегендегі баламның өзі соңғы кездері мені жақтырмайды. Ол да сынай береді мені. Енеме де жақпаймын. Құрбыларым да араласқысы келмейді. Ешкімге де керегім жоқ. Жұмыс та жоқ, өз-өзімді арбап отыратын. Бәрінің біткенін қалаймын. Кезінде бір жігіт болған еді. Нағыз ер-азамат! Қолынан келмейтіні жоқ! Көп кітап оқиды, түрлі өлеңдерді жатқа айтады, білімі де жоғары! Өзі мені жақсы көретін! Алайда қадыруға шақырмады. Қорыққан шығар деп ойлаймын. Бізге қарағанда отбасының жағдайы төмен еді. Сол да себеп болған шығар. Бірақ кейде ойлаймын, сол бала қорқынышын жеңіп, маған сөз салғанда ғой, қазір өмірі керемет әйел болып отырар ма едім? Білмеймін. Егерде деп қана қиялдай аламын. Қалай болса да, осымен тәмәм. Ешкімді де кінәлағым келмейді. Барлығы да өзімнен. Мән де қалмады, сән де қалмады. Аман болыңыздар. Құрметпен, Ләззат!”

Әлия қағазды үстелге қояды. Еркебұланға таңдана қарап отырады. Еркебұлан өз қолындағы бүктелген қағазды ашып оқуға кіріседі. 

ЕРКЕБҰЛАН: “Негізі, өмір деген қызық екен ғой! Басында бәрі де керемет болып, ақырында әрең-әрең жұмыс істеп тұрған мәшіне моторы сияқты. Ойлап қарасам, бұрында мән де болып ты, мағына да болыпты, бақыт да болыпты. Біраз біз деген оның бірін де бағаламай, түсініксіз бір қиялдаға ұмтыла беріппіз. Өзімізше оны ұлы арман, мәңгілік мұрат деп атап алған да екенбіз. Қалай болса да, берілмеуге, тырысуға, шапқылай беруге жігер сыйлаған екен. Ал қазір оның бірі де жоқ. Шаршай бастадым. Не істеп жүрмін, не үшін істеп жүрмін, түсіне алмай кеттім. Әйтеуір, әдетте айналғаннан жүрген сияқтымын. Баяғыда барлығы да құрметтеп, сыйлап, назарға алып жүруші еді, ал қазір ешкімге де керегім жоқ. Балаларға өз өмірлері қызық. Өзім хабарласпасам, естеріне де алмайды. Жұмыста да маңызды тірліктің бәрі жастарға берілген. Арт жақта бірдеңе істеп әйтеуір жүрміз. Кейде өзгелер мән беріп, назарға алып та қалады. Бірақ артынан бірдеңе қалайтындары белгілі болады. Сонда пайдалы болсаң ғана сыйлы боласың ба, қалай? Білмеймін. Барлығы біте қалса қалай болар екен деп те ойлап қоямын.”

Еркебұлан қағазды үстелге қояды. Біраз уақыт үнсіздік орнайды. Кенет дауыс естіледі. 

РОЗА: Қайда жоғалып кетті деп жүрсем, сендерде екен ғой. Кешіріңдер, есіктерің жартылай ашық тұрды. 

ӘЛИЯ: Роза апа, сіз бе мынаны жазған?!

РОЗА: Иә, қызым. Менің жазғаным. 

ЕРКЕБҰЛАН: Өлгіңіз келіп жүр ме сонда, Роза апа? Қалай өлгелі жатырсыз? Асыласыз ба? Әлде у ишесіз бе? 

ӘЛИЯ: Еркебұлан аға?!

ЕРКЕБҰЛАН: Немесе тамырыңызды кескелі жатырсыз ба?! 

ӘЛИЯ: Еркебұлан аға, қойыңызшы! Роза апа, сіз олай ойламаңыз! Өмірдегі бағындырар белестеріңіз әлі де алдыда! 

РОЗА: Айналайын-ау, мен жетпістен астым ғой, қайдағы белес? 

ӘЛИЯ: Роза апа! Сіз әлі де шапқылап, жас боп жүрсіз ғой арамызда! Сізді жетпіске келді деп айтуға да келмейді! Бүткіл театр жылап қалады ғой сізге бірдеңе болса! 

ЕРКЕБҰЛАН: Мен бір кездері өте қатты жақсы көрген адам өз-өзіне қол жұмсады. Өз-өзіне Әзірейіл болғанды жөн деп шешті. Мен оның қазасына да бара алмадым. Қырқына да бармадым. Ұятым жібермеді. Егер жас кезімде қорқақ болмай… (үһілейді) Енді олай ойлағаннан не пайда? Міне, Роза апа, мен осындай қалдемін. Жүрегім қанжылайды. Сіз де тура Ләззат сияқты өмірден кетер болсаңыз, менікіндей қалге өте көп адамды түсіресіз. 

РОЗА: Мен өлгім келмейді, айналайындар. Бірақ бәрі мәнсіз боп кетті ғой. Алтын ұя театрым, киелі сахнам деп барынша жабысып келе жатқан жерімдегі тірліктер мынау.

ЕРКЕБҰЛАН: Бұл тек бір ғана адамның былығы, барлық театрдың емес. Қанша жерден қиындықтар туындаса да, барлығымыз да өнерді құрметтейтін адамдармыз. (екінші ішкі қалтасынан кеудегі тағылатын белгі мен кішкентай қабықшаны шығарады)

ӘЛИЯ: Ағай?!

ЕРКЕБҰЛАН: Бұл “Қазақстанның халық артисі” деген атақ. Жоспар бойынша бүгін премьерадан кейін әкімнің өзі сізге табыстауы керек болған. Ал сіз осы атақты алғаныңыз үшін әкімді “біздің театр жабылмауы үшін күрес” деп көндіруге тиісті едіңіз. Бұл әуел бастағы менің идеям еді. Директорға өзім ұсынғанмын. Бірақ мына қағазды оқығаннан кейін қатты ойланып қалдым. Біз бірден сізге келуіміз керек еді. 

РОЗА: Театрды шынымен бе жауып тастайын деп жатыр ма? 

ЕРКЕБҰЛАН: Сондай тараптар бар боп тұр. Әкім бізді қорғай ала ма, жоқ па, онысы да белгісіз. 

РОЗА: (атақты ұстап көреді) Жас кезімде осыны алу арман еді ғой! Ал қазір, ойлап қарасам, қажеті жоқ нәрсе сияқты. 

ЕРКЕБҰЛАН: Сіз лайықсыз бұл атаққа. Бұл жәй ғана мақтау сөз немесе сыпайылық емес. Таза шындық айтып тұрғаным. Сіз лайықтысыз. 

РОЗА: Директордың таппай жатқаны осы ғой? 

ЕРКЕБҰЛАН: Кеше байқатпай кіріп алып кеткенмін. Алдын-ала сізге көрсетіп, ақылдаса шешу үшін. Дәл қазір театр үшін сіз ең қажет адамсыз. Бұл проблеманы шешкен күннің өзінде де театрымыз үшін қажет болып қала бересіз. Орта буын, жастар буыны, актер емес қызметкер де сізді ұстаз көреді. Сізден үлгі алады. Бәлкім, өміріңіздің ендіг мәні осы бағытта жатқан шығар. Қалай болса да өзіңіз шешерсіз. (Еркебұлан атақты да, қабықшаны да, бүктелген қағазды да Роза апаға ұстатады) 

РОЗА: Сен менің бұл қағазымды қалай тауып алдың? 

ЕРКЕБҰЛАН: Жүз жасқа толыңыз, сол кезде айтамын. 

РОЗА: Ай, бәлең-ай, а! Жарайды, мен директорға барайын. Қам жеме, мынаны даладан тауып алдым деп айтармын. 

Роза апа кабинеттен шығып кетеді. 

ӘЛИЯ: Мына атақты алғаның жайлы айтсаңыз да болмайтын ба еді? Таңнан бері уайымдадық қой осыны! 

ЕРКЕБҰЛАН: Иә, айтуым керек еді. Кешірші мені. 

ӘЛИЯ: (үһілейді) Ағай, мен сізге қатты ренжіп тұрмын! Сіз мені өте жаман халге түсірдіңіз! Бұның қасында жаңағы Сәкеннің шынтағы түк те болмай қалды! 

ЕРКЕБҰЛАН: Білем. 

ӘЛИЯ: Неге алдадыңыз, айтыңызшы соны?! Неге есімде жоқ деп айттыңыз?! 

ЕРКЕБҰЛАН: Өйткені қорқақпын мен, Әлия! Қорқақпын! Барлығың мені проблема шешкім, бәрін реттегіш, бәрін білетін батыр деп ойлайсыңдар, мен ондай адам емеспін! Мен үнемі қорқып жүремін! Әр шешімді қатты күмәнмен қабылдаймын! 

ӘЛИЯ: Ағай, сізге біреу мінсіз бол деп жатыр ма?! Барлығымыздың ішіміз толған бардак қой, ағай! Мен де жетісіп жүрген жоқпын! Бірақ мен ешкімді де алдаған емеспін! Қалай жұмысқа кірдім, сізді жақсы көріп келемін! Бағалаймын! Сыйлаймын! Құрметтеймін! Мас болғаныңызды көріп, кеш боп кетсе де отырдым әлгі сорлы корпоротивте! Таксиге дейін сүйреп жеткіздім, үйіңізге дейін бірге бардым, түн жарым болғанына қараған да жоқпын! Қасымда да ешкім болған жоқ! Бұның бәрін уайымдаған соң істедім! Ал сіз ше?! Неге сүйдіңіз мені?! Неге мені сүю үшін мас болуыңыз керек болды?! 

Үнсіздік орнайды. Біраз уақытқа созылады.

ЕРКЕБҰЛАН: Тура сол сәтте мен батыл болдым. Ештеңеден қорыққан жоқпын. Тек қана жүрегіммен қалаған нәрсемді істедім. Сосын ертесіне ұяттай өлердей боп тыным таппай жүрдім. Әлия, менің өміріме дұрыстап қарашы. Жасым отызда. Біреудің үйін жалға алып тұрамын. Машинам да жоқ. Айлығымның өзін зорға дегенде жеткізіп жүрмін. Кредиттерім де бітпей кетті. Сен әлдеқайда жақсы адамға лайықтысың ғой. 

Әлия Еркебұланға жақындайды. 

ӘЛИЯ: Сіз мені таңғалдырып тұрсыз, ағай. Бағанадан бері батылдықтың ең ғажайып үлгісін көрсетіп келіп, дәл қазір өз-өзіне сенімі төмен балаға айналып қалғаныңыз қалай? Ойламаңызшы ештеңені де. Ақшаны да, үйді де, басқасын да қоя тұрыңызшы. Сіз жүрегіңізбен не қалайсыз? Мен сіз үшін кіммін, ағай?

ЕРКЕБҰЛАН: Сенің қасыңда қорқақ болғым келмейді. Менің нақты сезініп тұрғаным осы.  

Еркебұлан Әлияға жақындап, ернінен сүйеді. Әлияны оны құшақтайды. Есіктен Хадиша кіріп келеді таңданып тұрып қалады. Сосын Еркебұлан мен Әлияға “Жарайсыңдар!” деген көзбен бір қарап, есікті жауып шығып кетеді. 

Соңы. 

